ޔައުމިއްޔާ

އިޤުތިޞާދީ ކޮމިޓީގެ 30 ވަނަ ބައްދަލުވުން. (13.07.2010)

ރިޔާސަތުން ވާހަކަދެއްކެވުން:

އިޤުތިޞާދީ ކޮމިޓީގެ ބައްދަލުވުން އަޅުގަނޑުމެން މި ފަށައިގަންނަނީ މި ޓްރައިބިއުނަލަށް މީހުން ހޮވުމަށްޓަކައި މޯލްޑިވްސް އިންލެންޑު ރެވެނިއު އޮތޯރިޓީގެ ޓްރައިބިއުނަލަށް ރައީސުލްޖުމްހޫރިއްޔާ ފޮނުއްވާފައި ވާ 11 ނަންފުޅުގެ ތެރެއިން މިރޭ އަޅުގަނޑުމެންނާ ފުރަތަމަ ބައްދަލުކުރާނީ އަލްފާޟިލް ޢަބްދުއްސަލާމް ޢާރިފް. އާދެ، އެހެންވީމާ، އަޅުގަނޑުމެން ފަށައިމިގަންނަނީ ވިއްސަކަށް މިނިޓު އިރު ފަހުން. އަޅުގަނޑުމެން މި އޮތީ ކޮންމެ 20 އިން 20 އިން ބޭފުޅުންނަށް ދަންނަވާފައި. އެހެންވީމާ، އަޅުގަނޑުމެން އިންޓަވިއުކުރުމުގެ ކަންތައް ކުރިއަށް ގެންދަން ނިންމާފައި އޮތީ. ކުރީ ދުވަހު އަޅުގަނޑުމެން ނިންމާފައި އޮތީ މާކްސް ދެން 75 ލިބެންޖެހޭނެ ކަމަށް. އެހެންތޯ އަޅުނޑުމެން ނިންމީ. 75 މާކްސް ލިބޭ  ބޭފުޅުންނަކީ މީގެތެރެއިން 5 ބޭފުޅަކު މި ހޮވަންޖެހެނީ. އެހެންވީމާ، ޓްރައިބިއުނަލްގެ ޤާނޫނުގައި ބުނާ ގޮތުން 5 ބޭފުޅުން ތިބެންޖެހެނީ. އެހެންވީމާ، އެ ވާހަކަ ދަންނަވާލާފައި ކުރިއަށް ގެންދާނަން. އާދެ، ޝުކުރިއްޔާ. އާދެ، ޢަބްދުއްސަލާމް ތި ވަޑައިގަތީ މޯލްޑިވްސް އިންލެންޑު ރެވެނިއު އޮތޯރިޓީގެ ޓްރައިބިއުނަލްގައި ބައިވެރިވެވަޑައިގަންނަވަން ސިޓީ ފޮނުއްވާފައި އޮތުމާ އެކީގައި ރައީސުލްޖުމްހޫރިއްޔާ ހުށަހަޅުއްވާފައިވާ ބޭފުޅުންގެ ތެރޭގައި ނަންފުޅު ހިމެނިފައި ވާތީ އަޅުގަނޑުމެން ދަންނަވާލީ. އެހެންވީމާ، އަޅުގަޑުމެން މި އިންޓަރވިއު ފަށައިގަންނައިރު ފުރަތަމަ ދަންނަވާލަން އޮތީ މިޤާނޫނުގެ މޯލްޑިވްސް އިންލެންޑު ރެވެނިއު އޮތޯރިޓީ އިދާރީ ޤާނޫނުގައި ވާ ގޮތުން 41 ވަނަ މާއްދާގައި މި ވާ ޝަރުތުތައް އެންމެ ފުރަތަމަ ސަލާމު ވިދާޅުވެ ދެއްވަންޖެހޭ ތިމަންނަ ޝަރުތު ހަމަވާ ކަމަށް. އެހެންވީމާ، ހަމަ އެހެންމެ 44 ވަނަ މާއްދާގައި މިވާ ކަންތައްތައް ވެސް. މާފުކުރައްވާ. ކުރީގައި ވެސް ދެންނެވި ގޮތަށް 44 ވަނަ މާއްދާގައި ވާ ޝަރުތު ހަމަވާ ކަމަށް އިޤުރާރުވެވަޑައިގެންފައި މައިކުގައި ވާހަކަފުޅު ދައްކަވާ. ދެން މި ބޭފުޅުން ސުވާލެއް ކުރެއްވީމާ، އެ ސުވާލަކަށް ޖަވާބުދެއްވައިފިއްޔާ ދެން ނިމުނީ. ދެން އަޅުގަނޑުމެން މި ޤާނޫނުގައި އޮތް ގޮތުން އެގިވަޑައިގަންނަވާނެ އަޅުގަނޑުމެން މި ޤާނޫނުގައި ކަނޑައެޅިގެން ބަޔާންވެގެންވޭ މެންބަރުން ނަގަންވީ ބައެއް ކަންތައްތައް. އޭގެތެރެއިން އެއް މެންބަރަކު ވާންވާނީ ދިވެހިރާއްޖޭގައި ނުވަތަ އެހެންވެސް ތަނެއްގައި ޓެކްސްގެ ޤާނޫނާއި ތަޖުރިބާ ހާސިލުކޮށްފައި ވާ ޓެކްސް އެކައުންޓެންސީގެ ދާއިރާގައި ޢަމަލީ ގޮތުން މަސައްކަތްކޮށްފައިވަ މީހަކަށޭ. މަދުވެގެން ދެ މެންބަރަކު ވާންވާނީ ދިވެހިރާއްޖޭގެ ޤާނޫނީ ދާއިރާގައި މަސައްކަތްކޮށް މަދުވެގެން 3 އަހަރު ދުވަހުގެ ތަޖުރިބާ ލިބިފައިވާ ނުވަތަ ޤާނޫނީ ދާއިރާ އިން މަތީ ތަޢުލީމު ހާސިލުކޮށްފައިވާ މީހުންނަށޭ އިނގޭތޯ. އެހެންވީމާ، މީގެތެރެއިން މިގޮތަށް ބަލައިގެން އަޅުގަނޑުމެން މި ކަންތައް ކުރިއަށް ގެންދާނެ ވާހަކަ ދަންނަވަން. ދަންނަވާލާނަން މިއީ އިންވެސްޓިގޭޝަނެއް ނޫނޭ. ކޮންފަޓަބަލްކޮށް ޖަވާބުދެއްވަމުން ގެންދަވާށޭ. ދެން މީގައި ނަތީޖާ އަޅުގަނޑުމެން ހޯދަން އިންޓަރވިއު ކޮށްގެން ލިބޭ މާކްސް އަޅުގަނޑުމެން ދޭން ގަސްދުކޮށްފައި އޮތީ ކޭޕަބިލިޓީ އާއި ތަޢުލީމާއި މަޤާމާ ހުރި ގުޅުން %35. ލީޑަރޝިޕް އެންޑު ވިޜަނަށް %25. އެކްސްޕީރިއެންސަށް %20. އިންޓަރގްރިޓީ އަށް %20. އާދެ، މިގޮތަށް މާކްސް ދެއްވައިގެން ލިބޭ މާކްސްގެ ތެރެއިން %75 މާކްސް ލިބޭ މީހުން މި ކޮމިޓީން ފާސްވީ ކަމަށް މަޖިލީހުގެ ރައީސަށް ދަންނަވަން އަޅުގަނޑުމެން މަޖީލީހުގެ ފްލޯރ އަށް ފޮނުވާ ގޮތަށް ހަމަޖެހިފައި އޮތް ވާހަކަ ދަންނަވާލަމުން އަޅުގަނޑު ޢަބްދުއްސަލާމަށް ފުރުޞަތުއަރުވަން. އާދެ، ކުރިއަށް ގެންގޮސްދެއްވާ. ޝުކުރިއްޔާ.

އަލްފާޟިލް ޢަބްދުއްސަލާމް ޢާރިފު ވާހަކަދެއްކެވުން:

އާދެ، ޝުކުރިއްޔާ. ފުރަތަމަ 41 ވަނަ މާއްދާގައި ވާ ޝަރުތުތައް އަނެއްހެން އަޅުގަނޑު ހަދާނެއް ނެތް. އެކަމަކު ޝަރުތުތައް ހަމަވާ ކަމަށް އަޅުގަނޑު ބަލާފައި އިޤުރާރުވެފައި ހުށަހަޅާފައި އޮންނާނީ. (ވަގުތުކޮޅަކަށްފަހު) އާދެ، 41 ވަނަ މާއްެދާގައި ވާ ޝަރުތުތައް އަޅުގަނޑު ފުރިހަމަ ވާ ކަމަށް އަޅުގަނޑު އިޤުރާރުވަން.

ރިޔާސަތުން ވާހަކަދެއްކެވުން:

އާދެ، އެހެންވީމާ، އަޅުގަނޑު ދަންނަވާލާނަން މި ބޭފުޅުންނަށް ސުވާލުތަކައިގެން އެ ބޭފުޅުންގެ ހިތްޕުޅުގައި ހުރި ސުވާލުތަކައިގެން ކުރިއަށް ދާން. ދެންމެއަކު މިދެންނެވި ކަންތަކުގެ ތެރޭގައި މެންބަރުން ސުވާލުކުރައްވާނީ. ކެޕޭސިޓީ އާއި ހާސިލުކޮށްފައި ވާ ތަޢުލީމާއި މަޤާމާ ހުރި ގުޅުން. ލީޑަރޝިޕް އެންޑު ވިޜަން. އެކްސްޕީރިއެންސް އަދި އިންޓަގްރިޓީ. އާދެ، މެންބަރުންނަށް އަޅުގަނޑު ފުރުޞަތުއަރުވަން. 

ހިންނަވަރު ދާއިރާގެ މެންބަރު އިބްރާހީމް މުޙައްމަދު ޞާލިޙު ވާހަކަދެއްކެވުން:

އާދެ، ޝުކުރިއްޔާ އިނގޭތޯ. އަޅުގަނޑު އެންމެ ފުރަތަމަ ޢަބްދުއްސަލާމު ޢާރިފަށް ދަންނަވާލަން ބޭނުންވަނީ މި ކަމަށް ޢަބްދުއްސަލާމް ކުރިމަތިލެއްވީ ކީއްވެގެންތޯއޭ. މި ދާއިރާގައި ކުރައްވަންޖެހިވަޑައިގަންނަވާނެ މަސައްކަތްތަކަކީ ކޮބައިކަން އެނގިވަޑައިގަންނަވާތޯއޭ. ކުޑަ ތަފްސީލެއް ދެއްވަފާނަންތޯ؟
އަލްފާޟިލް ޢަބްދުއްސަލާމް ޢާރިފު ވާހަކަދެއްކެވުން:

ދެވަނަ ޕާޓެއް ދެންމެއަކު އަޅުގަނޑަކަށް ނޭނގުނު  މާ ރަނގަޅަކަށް. އެކަމަކު ފުރަތަމަ ޕާޓް...
ހިންނަވަރު ދާއިރާގެ މެންބަރު އިބްރާހީމް މުޙައްމަދު ޞާލިޙު ވާހަކަދެއްކެވުން:

މި ކަމަށް ފުރަތަމަ ކުރިމަތިލެއްވީ ކީއްވެގެންތޯއޭ؟ ދެން ކޮންމެވެސް ވަރަކަށް މިހާތަނަށް މަސައްކަތްކުރެއްވި ދާއިރާގެ ތަޖުރިބާ އަޅުގަނޑުމެންނަށް ދެއްވަފާނަންތޯއޭ؟ ދެން މި ކަމުގައި ކުރައްވަން ޖެހިވަޑައިގަންނަވާނެ މަސައްކަތްތައް އެނގިވޑައިގަންނަވާތޯއޭ ޤާނޫނުގައި ކަނޑައެޅިފައި އޮތް ކަމެއް. 

އަލްފާޟިލް ޢަބްދުއްސަލާމް ޢާރިފު ވާހަކަދެއްކެވުން:
ޝުކުރިއްޔާ. ފުރަތަމަ ސުވާލުގައި މި މަސައްކަތަށް ކުރިމަތިލެއްވީ ކީއްވެގެންތޯއޭ. މި މަސައްކަތުގައި ހިމެނޭ ފުދޭވަރެއްގެ ބޮޑަށް ޤާނޫނީ މަސައްކަތް. ޓްރައިބިއުނަލެއްގެ މަސައްކަތް މި އޮތީ ޙަޤީޤަތުގައި. ޓްރައިބިއުނަލަކީ ޙަޤީޤަތުގައި ވެއްޖިއްޔާ ނިންމުންތަކެއް ނިންމާ ތަން. ނިންނާ މަޖިލީހެއް. ކުޑަ ޝަރީޢަތުގެ މަޖިލީހެއް ގޮތަށް އަނެއްހެން ސިފަކޮށްލެވިދާނެ. އޭގައި ޓެކްސްއާ ބެހޭ ގޮތުން ޚާއްޞަކުރެވޭ ނިންމުންތައް ބިނާވެގެންވާ ކޮމިޓީއެއްކަން ނޫނީ ކުޑަ ކޯޓެއްކަން އަޅުގަނޑު ސިފަ ވަނީ. ދެން މި ދާއިރާ އަށް އަޅުގަނޑު އައުމުގެ ކުރިން ފުރަތަމަ މި ދާއިރާ އިން ތައުލީމް ހާސިލުކުރުމުގެ ކުރިން އަޅުގަނޑު ފުދޭވަރަކަށް އޭ ލެވެލް ނިންމާލުމަށްފަހު މަސަކަތްކުރިން ޕްލޭނިން މިނިސްޓްރީގައި ފުދޭވަރަކަށް ގިނަ ދުވަހު. 5 ވަރަކަށް އަހަރު ދުވަސް ވަންދެން ގާތްގަނޑަކަށް. އެއީ ޑިގްރީ އަށް ދިއުމުގެ ފުރުޞަތު ލިބުމުގެ ކުރިން. އެހެންވީމާ، ފުރަތަމަ ޕްލޭނިންގ މިނިސްޓްރީގައި އުޅުނު ދުވަސްވަރު އަޅުގަނޑު މެނޭޖްމަންޓް ދާއިރާ އިން ފުދޭވަރަކަށް ގިނަ ތަޖުރިބާ ހޯދިން. ދެން އެއަށްފަހު އައިޓީ ދާއިރާ އިން ވެސް އަމިއްލަ ގޮތުން ޝައުޤުހުރުމާ އެކު އައިޓީ ދާއިރާ އިން ވެސް ޑިޕްލޮމާ ހާސިލުކުރިން. ދެން އެއަށްފަހު އަޅުގަނޑަށް ލިބުނު ފުރުޞަތެއް ވިލާ ސްކޮލަޝިޕު ގައި އަޅުގަނޑަށް ފުރުޞަތު ލިބިގެން އަޅުގަނޑު ދިޔައީ. އެޕްލައިކޮށްގެން ލިބިގެން ޤާނޫނީ ދާއިރާއިން މަތީ ތަޢުލީމު ހާސިލުކުރުމަށް މެލޭޝިޔާގެ އިސްލާމިކް ޔުނިވަރސިޓީ އަށް. އެއަށްފަހު ދެން ދުވަސްކޮޅަކު ކިޔަވާ ނިންމުމަށްފަހު އަނެއްކާވެސް އިތުރު ފުރުޞަތެއް ލިބުމާ އެކު، އަންހެނުން ކިޔަވަން ދާތީއާ ވެސް އެއްކޮށް އަނެއްކާ މާސްޓަރސް ފުރިހަމަކުރުމަށް ގޮސްފައި މިހާރު ނިންމާފައި އައިސް މި ކޮޅުގައީ ޤާނޫނީ ދާއިރާގައި މަސައްކަތްކުރަނީ. 
ކެލާ ދާއިރާގެ މެންބަރު ޢަބްދުﷲ މައުސޫމް ވާހަކަދެއްކެވުން:

މިހާރު ދެން މި މަސައްކަތައިގެން ކުރިމަތިލައިގެން މަސައްކަތް ފަށައިގެން އަންނައިރު ފުދޭވަރަކަށް ގިނަ ބޭފުޅުން މި ކަމަށް ކުރިމަތިލައްވާފައި އެބަ އޮތް. އެހެން ބޭފުޅުންނަށް ވުރެ އަޅުގަނޑުމެން ސަލާމް ނަގަން އިސްކަންދޭންޖެހޭ ސަބަބަކީ ކޮބައިތޯ. 

އަލްފާޟިލް ޢަބްދުއްސަލާމް ޢާރިފު ވާހަކަދެއްކެވުން:
މީގައި އަޅުގަނޑަށް އެނގިގެން އަޅުގަނޑު ހަދާންވާ ގޮތުގައި 11 ނޫނީ 13 ބޭފުޅުން ކުރިމަތި ލާފައި ވާކަން. ދެން އަޅުގަނޑަކަށް، 13 ދެއްތޯ. ދެން އޭގެތެރެއިން ޤާނޫނުގައި ބުނޭ 3 މެންބަރުންނަކީ ޓެކްސްއާ ބެހޭ ޚާއްޞަކޮށް ޓެކްސްގެ ދާއިރާ އިން ސްޕެޝަލައިޒް ވެފައި ތިބޭ ބަޔަކަށް ވާންޖެހޭނެ. ދެން ތި ބޭފުޅުންނަކީ އަޅުގަނޑު ހަދާންވަނީ ޤާނޫނީ ދާއިރާގެ ދެ ބޭފުޅުންނަށް ވާންޖެހޭނެ ކަމަށް. އެކަހަލަ ގޮތަކަށް ޝަރުތުކޮށްފައި ވާ ކަމަށް އަޅުގަނޑު ހަދާންވަނީ. ދެން މީގައި އަޅުގަނޑަށް ކީއްވެތޯ އިސްކަންދޭންވީ. މީގައި ދެން އަޅުގަނޑަށް ދެންނެވޭނީ އެންމެ ޤާބިލުފަރާތަކަށޭ ތި ބޭފުޅުން އިސްކަންދެއްވަނީ. ދެން އަޅުގަނޑު މި ދާއިރާގެ އިތުރުން ވެސް މެނޭޖުމަންޓު ދާއިރާ އިން ވެސް ފުދޭވަރަކަށް ގިނަ ތަޖުރިބާތަކެއް ހާސިލުކޮށްފައި ވުމާ އެކު އަޅުގަނޑަށް ޤަބޫލުކުރެވޭ މި މަސައްކަތް ރަނގަޅަށް އަދާކުރެވިދާނެ ކަމަށް ޢަދުލުވެރިކަމާ އެއްކޮށް. އެހެންވީމާ، އަޅުގަނޑު މި ދާއިރާ އަށް އަޅުގަނޑު ޤާބިލުކަމަށް ބެލެވެނީ. ދެން ހުރިހާ  ބޭފުޅުންނަކީ ވެސް އަޅުގަނޑު ޤަބޫލުކުރާ ގޮތުގައި މި ތަނަށް ފޮނުވާފައި ތިބި ހުރިހާ ބޭފުޅުންނަކީ ވެސް ތަޢުލީމީ ގޮތުން ހަމަ ރަނގަޅު ބޭފުޅުން ކަމަށް ވާނެ. އެހެންވީމާ، އެ ހުރިހާ ގޮތްގޮތަކުން ބަލާފައި ދެން އަދި އޭގެއިތުރަށް ޓީމެއްގެ ގޮތަށް ވޯކުކުރެވޭނެ ކަމަށް ޤަބޫލުކުރެވޭ ކޮންމެ ބަޔަކާ އެއްކޮށް ވިޔަސް. އެހެންވީމާ، އެ ޔަޤީންކަން އެއީ އަޅުގަނޑަށް ފުދޭވަރަކަށް ބޮޑަށް އޮންނަ އެއްޗެއް. އެހެންވީމާ، އަޅުގަނޑު ދެކޭގޮތުގައި ވެއްޖިއްޔާ މި ސްކިލްސްތަކައިގެން އިނަފޭ، އަސްލު މި ޕޮޒިޝަނަށް. މި ޕޮޒިޝަނަށް އަޅުގަނޑު ކޮލިފައިކަމަށް އަޅުގަނޑު ޤަބޫލުކުރަން. 
ރިޔާސަތުން ވާހަކަދެއްކެވުން:

އަޅުގަނޑުގެ ސުވާލެއް އެބަ އޮތް. ޢަބްދުއްސަލާމް ކުރިމަތިލެއްވިއިރު ކިހާވަރެއްގެ މުސާރަ އެއް ލިބިވަޑައިގެންފާނެ ކަމަށް ޤަބޫލުފުޅު ކުރައްވަންތޯ؟ މިހާރު މީގައި މި ބުނަނީ 13 ކަމެއް އެބަ އުޅޭ ޝަރުތު ފުރިހަމަވާންޖެހޭ. އެބަ ބުނޭ ވަރަށް ގިނަ ތަފާތު ދާއިރާތަކުގައި ނޫޅެވޭނެ ކަމަށް ދެއްތޯ. ޕާޓީ އެއްގައި ވެސް ނޫޅެވޭނެ ކަމަށް. ދެން އަދި މިހާތަނަށް ޕާޓީގައި ނޫޅުއްވާ ކަމަށް ދެންމެ ތި ހާމަކުރެއްވީ. އެހެންވީމާ، މީގައި މިދެންނެވި ގޮތަށް ވަރަށްގިނަ ކަންތައްތަކެއް އެބަހުއްޓޭ މިދެންނެވި ގޮތަށް. ސިޔާސީ މަޤާމެއްގައި ހުރި މީހެއް ކަމުގައި ނުވުމާއި ދެން އެހެންގޮސް ސިވިލް ސަރވިސްގައި ހިމެނޭ މީހެއް ކަމުގައި ނުވުމާއި މިނިވަން މުސްތަޤިއްލު މުއައްސަސާއެއްގެ މީހެއް ކަމުގައި ނުވުން. ދެން އެ ކަންތައްތަކާ ދޭތެރޭގައި ވިދާޅުވަނީ، އެހެންވީމާ، އެކަންކަމާ ވިސްނާފައި ކިހާވަރެއްގެ މުސާރަ އެއް މިކަމަށް ކަނޑައެޅެންޖެހޭނެ ކަމަށްތޯ. މިހާރު މީގައި މި ބުނަނީ މިނިސްޓްރީ އޮފް ފައިނޭންސްގެ މަޝްވަރާގެ މަތިން މި ތަނުންނޭ ރައްޔިތުންގެ މަޖީލީހުންނޭ މުސާރަ ކަނޑައަޅާނީ. އެހެންވީމާ، އަޅުގަނޑުމެން ގާތްގަނޑަކަށް މުސާރައަކަށް ކިހާވަރެއްގެ މުސާރައެއް އެރުވުނިއްޔާތޯ މިހާރު 5 އަހަރު ދުވަހެއްގެ ޓާރމެއްގައި މި އޮތީ. އަދި އިތުރަށް ވެސް ހުރެވިދާނެ. ދެން އަނެއްކާވެސް ދެވަނަ ޓާމަކަށް މަޖިލީހުން އެކަން ނިންމައިފިއްޔާ އަޅުގަނޑަށް ހީވާ ގޮތުން. އެހެންވީމާ، ކިހާވަރެއްގެ މުސާރައެއްތޯ ކުރުކޮށް ދަންނަވަންޏާ އެކްސްޕެކްޓު ކުރައްވާ މުސަރަ ސްކޭލަކީ ކިހާވަރެއްތޯއޭ؟
އަލްފާޟިލް ޢަބްދުއްސަލާމް ޢާރިފު ވާހަކަދެއްކެވުން:
ޝުކުރިއްޔާ. ފުރަތަމަ މި މައްސަލައިގައި މުސާރައާ ބެހޭ ގޮތުން އެއްޗެއް ދަންނަވާލާ ކަމަށް ވަންޏާ ދެންނެވޭނީ މުސާރަ އަސްލު ޙަޤީޤަތުގައި ވެއްޖިއްޔާ ކަނޑައަޅަންޖެހޭނީ ސަރުކާރުގެ އެހެން ދައުލަތުގެ މިފަދަ އެހެން މުއައްސަސާތަކާ އެއްފަދަ މިންގަނޑަކަށް. މިސާލަކަށް ޓްރައިބިިއުނަލެއް ކަމަށް ވެއްޖެއްޔާ ޓްރައިބިއުނަލުގެ މުސާރަ ކަނޑައެޅޭ އުސޫލުގެ އެ މިންގަނޑުން ކަމަށް އަޅުގަނޑު ގަބޫލުކުރަނީ ކަނޑައެޅެންޖެހޭނީ. އެއީ މިންގަނޑަށް ބެލިދާނެ މިންގަނޑެއް. ދެން އަނެއް މިންގަޑަކަށް ބެލިދާނެ ގޮތަކީ، މިއީ އަނެއްހެން ކުޑަ ކޯޓެއްގެ މަސައްކަތް މި ކުރެވެނީ. އެހެންވީމާ، ފަނޑިޔާރުންނަށް ވުރެ ކުޑަ ތަންކޮޅެއް ދަށް ވެސް ވާންޖެހޭ ޙަޤީޤަތުގައި ވެއްޖެއްޔާ. އެއީ އެހާ ވަރުގެ ހުރިހާ ފަނޑިޔާރުން ނިންމާ ކަހަލަ އެންމެ ބޮޑެތި މައްސަލަތަކެއް ނޫން މި ތަނުގައި ނިންމާނީ ޚާއްޞަ ގޮތެއްގައި ސްޕެސަލައިޒް ވާނީ މި ތަނުގެ މަސައްކަތްތަކަކީ ޓެކްސް އަށް އަމާޒުކުރެވިގެން ޓެކްސްގެ ކަންތައްތަކުން ނެގޭ، ޓެކްސްއާ ބެހޭ ގޮތުން ދައުލަތަށް ވަންނަ ފައިސާތައް ވަންނަނީ ރަނގަޅަށްތޯ ނުވަތަ ނޫންތޯ އެ ކަމާ ދޭތެރޭގައި އެއްވެސް ކޮމްޕްލެއިނެއް އޮތިއްޔާ އެ ކަންތައްތައް ބަލާ ހެދުމަށްޓަކައި އުފެދޭ ޓްރައިބިއުނަލެއް މިއީ. އެހެންވީމާ، އިންޑިޕެންޑެންޓު ޕޭ ކޮމިޝަނެއް ކަމަށް އަޅުގަނޑު ގަބޫލުކުރަނީ. ޕޭ މި ބުނާ ސްކޭލެއް ގާއިމުކުރަންޖެހޭނީ. ދެން ގާތްގަޑަކަށް އަޅުގަނޑު ލަފާކުރާ ގޮތުން ވެއްޖެއްޔާ ޓްރައިބިއުނަލުގައި މިހާރު އޮފަރކުރާ ކަމަށް ވަނީ  20 ޕަލްސް އޯރ ޓުވެންޓީ ޓު ޓުވެންޓީ ފައިވް އެހާކަށްހާ ވަރު އޮފަރކުރާ ކަމަށް އަޅުގަނޑަށް މަޢުލޫމާތު ލިބިފައި ވަނީ. 

ރިޔާސަތުން ވާހަކަދެއްކެވުން:

އާދެ، ދެން ކިހާ ދުވަހަކު ޤާނޫނީ އަދި ކޮންކަހަލަ ޑިގްރީއެއްތޯ  ހާސިލުކުރެއްވީ. ކިހާ ދުވަހެއް ވެއްޖެތޯ މިހާރު ޑިގްރީ ހާސިލުކުރައްވައިގެން ވަޑައިގެންނެވި ފަހުން. ކޮން ދާއިރާއެއްގައިތޯ މިހާރު މަސައްކަތް ކުރައްވަނީ. 

އަލްފާޟިލް ޢަބްދުއްސަލާމް ޢާރިފު ވާހަކަދެއްކެވުން:
ޝުކުރިއްޔާ. ޤާނޫނީ ގޮތުން ފްރަތަމަ ޑިގްރީ ހާސިލުކުރީ. އެއީ ހަމަ ފުރަތަމަ ޑިގްރީ އެއް ދެން. އޭގެތެރޭގައި ޝަރީޢާ ދެން ކޮންމެވެސް ވަރަކަށް ކޮމްޕޯނަންޓުތަކެއް ވެސް އައި. ޖެނެރަލް ޑިގްރީ އެއް، ދެން ހަމަ ޖެނެރަލް ލޯ ޑިގްރީ އެއް. އެއީ މެލޭޝިޔާގެ އިސްލާމިކް ޔުނިވަރސިޓީ އިން. ސްޕެޝަލައިޒްވެފައި ވަކި ދާއިރާއަކަށް ނީންނާނެ. އޭގެތެރޭގައި ހުންނާނެ ކްރިމިނަލް އޭރިޔާތައް ވެސް ސިވިލް އޭރިޔާތައް ވެސް ނެގިފައި. އެހެންވީމާ، އެ ދާއިރާތަކުން މަސައްކަތްކުރުމަށްފަހު ދެން އަޅުގަނޑު މަސައްކަތްކުރީ މިކޮޅަށް އައިއްސަ މަސައްކަތްކޮށްފައި ހުންނާނެ ސިވިލް ދާއިރާގެ މަސައްކަތް. ކްރިމިނަލް ދާއިރާގެ މަސައްކަތެއް ނުހުންނާނެ އަޅުގަނޑު ކޮށްފަ އެއް. ޤާނޫނީ ދާއިރާ އިން. 2007 ގައި އަޅުގަނޑު ޑިގްރީ ނިމުނީ ކުރީކޮޅު. ދެން އަޅުގަނޑު އުޅުނީ ލީގަލް މަސައްކަތުގައި. އެއީ މި ކޯޓުތަކަށް ދިއުމާއި ޑްރާފްޓިން މަސައްކަތްތަކާއި ދެން ކޮންމެވެސް ވަރަކަށް އެވިޑެންސް އެކްޓު ޑްރާފްޓު ކުރުމުގައި ވެސް، މިހާރު ހުށަހެޅިފައި އޮތް ބިލު ޑްރާފުޓު ކުރުމުގައި ވެސް ކޮމިޓީތަކުގެ ތެރޭގައި މަސައްކަތްކުރުމުގެ ފުރުޞަތު ލިބުނު. އެހެންވީމާ، އެ ގޮތަށް މަސައްކަތްކުރެވިފައި ވާނީ. 
ރިޔާސަތުން ވާހަކަދެއްކެވުން:

އާދެ، އަޅުގަނޑު ދަންނަވާލަން އޮތީ އިންޓަގްރިޓީ. އިންޓަގްރިޓީއާ ބެހޭ ގޮތުން އެއްވެސް
 މައްސަލަ އެއް ދުވަހަކު ވެސް އެއްވެސް ކަމެއްގައި ޖެހި ސިފައިންގެ އަށް ގެންގޮސް ނުވަތަ ޙުކުމެއް އިއްވާފައި ވާނެތޯ. އާދެ، ރެޕިއުޓޭޝަނަށް ޑެމޭޖު ވާ ކަހަލަ ކަމެއް ހިނގާފައި ވާނެތޯ.

އަލްފާޟިލް ޢަބްދުއްސަލާމް ޢާރިފު ވާހަކަދެއްކެވުން:
ނޫނޭ، އެއްގޮތަކަށް ވެސް ނެތް. ދެން ވަރަށް ކުރިން، ވަރަށް ކުރިން ގްރޭޑް 7 ގައި އުޅުނުއިރު އެއް ފަހަރަކު ސިފައިންގެ އަށް ގެންދިޔަ. ކޮންމެވެސް މާރާމާރީ މައްސަލަ އެއްގައި. ދެން އެއީ ތަންކޮޅެއް ކުރިން. ދެން އެއީ ގްރޭޑު 7 ހިސާބުގައި. އެއް ފަހަރު ސިފައިންގެ އަށް ގެންދިޔަ. އެކަމަކު ދެން ދޫކޮށްލައިފި އެ ދުވަހު ބަހައްޓާފައި ހަވީރު މަޢުލޫމާތުތައް ސާފުކޮށްލާފައި، އެގޮތަށް ދެން އަޅުގަނޑު ސިފައިންގެ އަށް ގެންދިޔަ ހަނދާނެއް ވަނީ. 

ރިޔާސަތުން ވާހަކަދެއްކެވުން:

ކޮންކަހަލަ ކަމެއްތޯ ލީޑަރޝިޕާ ބެހޭ ގޮތުން ކުރައްވާފައި ހުންނާނީ. މިހާރު މައްސަލަތަކުގައި ކޯޓަށް ވަޑައިގަންނަވަނީ ފަނޑިޔާރެއްގެ ގޮތުގައިތޯ ނޫނީ ވިއްޔާ އަމިއްލައަށް މައްސަލަތައް ނިންމާ މައްސަލަތައް ހުށަހަޅާ އެކަހަލަ ކަންތައްތައް ކުރުމުގެ ލީޑަރޝިޕްގެ ގޮތުން ކުރައްވަން ހުރި މަސައްކަތެއް ކުރެއްވިންތޯ. 

އަލްފާޟިލް ޢަބްދުއްސަލާމް ޢާރިފު ވާހަކަދެއްކެވުން:
ލީޑަރޝިޕްގެ ދާއިރާ އިން އަސްލު ޙަޤީޤަތުގައި ވެއްޖިއްޔާ އަޅުގަނޑަށް އެންމެ ފުރަތަމަ ތަޖުރިބާ ލިބުނީ، ތަޖުރިބާކުރަން ފުރުޞަތު ލިބުނީ ޔޫ.އެން.ޑީ.ޕީ އިން ހިންގި ޕަވަރޓީ އޭލިވިއޭޝަން ސަރވޭ އެއް. އެންމެ ފުރަތަމަ އަޅުގަނޑު ޕްލޭނިންގ މިނިސްޓްރީ އަށް ޖޮއިންކުރުމުގެ ކުރިން. އެހެންވީމާ، އެއަކީ އަޅުގަނޑަށް ފުދޭވަރެއްގެ މި ލީޑަރޝިޕް ނަގައިގެން ވާހަކަ އަކީ ލީޑަރެއް ގޮތަށް މަސައްކަތްކުރުމުގެ ފުރުޞަތު ލިބުނު ދައުރެއް އެއީ. އެއަށްފަހު އަޅުގަނޑު ޕްލޭނިންގ މިނިސްޓްރީ އަށް ޖޮއިންކުރީ. ޕްލޭނިންގ މިނިސްޓްރީގައި އަޅުގަނޑު ފުދޭވަރަކަށް ހުންނާނެ ގިނަ ޓާސްކުފޯސްތަކުން. މިސާލަކަށް، ސެންސަސް ޓާސްކު ފޯސް. އެ ޓާސްކު ފޯސްގައި އަޅުގަނޑު ފުދޭވަރަކަށް މަސައްކަތްކޮށްފައި ހުންނާނެ. އޭގެއިތުރަށް ދެން ޤާނޫނީ ދާއިރާ އިން ކަމެއް ވެއްޖިއްޔާ މައްސަލަ ދިރާސާކުރުމަށް އެންމެ ފުރަތަމަ އަރލީ ސްޓޭޖުން ފެއްޓިގެން އަޅުގަނޑު ހަމަ މަސައްކަތްކޮށްފައި އޭގެ މައްޗަށް ދިރާސާކޮށްފައި ދެން ހުށަހަޅާނީ ވެސް އަޅުގަނޑު، ބަޔާން ތައްޔާރުކުރާނީ ވެސް އަޅުގަނޑު. އެހެންވީމާ، ހުރިހާ ކަމެއްގައި ވެސް އަނެއްހެން ފްރޮމް އޭ ޓު ޒެޑް އަޅުގަނޑު މަސައްކަތްކުރަނީ. ދެން އޭގައި ކޮންސަލްޓެންސީ އަޅުގަނޑު ހޯދަން އަޅުގަނޑުގެ ބައެއް ސީނިއަރ ލޯޔަރސް ކައިރިން ބައެއް އެޑްވައިސް ބައެއް ކަންތައްތަކުގައި. 

ރިޔާސަތުން ވާހަކަދެއްކެވުން:

މި ހާސިލުކޮށްފައިވާ ތަޢުލީމާއި މިހާރު މަޤާމާ ހުރި ގުޅުން މީގެ މި ފެނިވަޑައިގަންނަވާ ގޮތުގައި ސަލާމް މި ގުޅުވާލަނީ ކޮންކަމެއް ކޮންކަމަކާތޯ މިހާރު މި ތަޙުޤީޤު، މި ދެންނެވީ ކުޑަ ކޯޓެކޭ ތި ވިދާޅުވީ އެހެންނޫންތޯ ޓްރައިބިއުނަލަކީ. އެހެންވީމާ، ޤާނޫނީ ދާއިރާ އިން ތަޢުލީމު ހާސިލުކޮށްފައި ވާތީ އެކަން ކުރެވޭނެ ކަމަށް ތި ޤަބޫލުފުޅު ކުރައްވަނީ، އެހެންތޯ. 

އަލްފާޟިލް ޢަބްދުއްސަލާމް ޢާރިފު ވާހަކަދެއްކެވުން:
އެއީ އަޅުގަނޑުގެ އެންމެ ބޮޑު ޕްލަސް ޕޮއިންޓަކަށް ވާނެ ތަންކޮޅަކީ އަޅުގަނޑު ދެކޭގޮތުގައި ވެއްޖިއްޔާ. ޓްރައިބިއުނަލެއްގައި ވެއްޖިއްޔާ ޙަޤީޤަތުގައި ވެއްޖިއްޔާ މި ބަލަންޖެހޭނެ ޤާނޫނުތައް. ޤާނޫނުތައް ދިރާސާކުރަންޖެހޭނެ. ކަމެއް ނިންމާއިރު މި ނިންމަންޖެހެނީ ހެދިފައި އޮތް ޤާނޫނަކާއި ގަވާއިދަކާ އެ އުސޫލުގެ މަތިން މި ޓެކްސް މި ނެގެނީ އެ ކަނޑައެޅިފައި އޮތް އުސޫލާއި ހަމަތަކާ އެއްގޮތަށްތޯ. އެހެންވީމާ، ކޮންމެ ގޮތެއްގައި ވެސް ޓްރައިބިއުނަލަށް އެ މުހިއްމުވާނެ މި ޤާނޫނީ ދާއިރާ އިން. 

ރިޔާސަތުން ވާހަކަދެއްކެވުން:

އެހެންވީމާ، މި ޤާނޫނުގައި އެބައޮތް ދެއްތޯ ޤާނޫނީ ގޮތުން މަދުވެގެން ދެ ބޭފުޅުން ތިއްބަވާ ގޮތަށް ވެސް. އަޅުގަނޑު ދަންނަވާލަން ބޭނުންވަނީ އަދި އެކައްޗެއް. މިހާރު 4 އަހަރު ގާތްގަނޑަކަށް މިވީ ދެއްތޯ ތަޢުލީމު ހާސިލުކުރައްވައިގެން ވަޑައިގެންނެވިތާ. އެއީ ކޮންކަހަލަ، ފަސްޓު ޑިގްރީތޯ، އެލް.އެލް.ބީ ތޯ ނޫނިއްޔާ ކޯޗެއްތޯ. 

ޢަބްދުއްސަލާމް ވާހަކަދެއްކެވުން:

އެލް.އެލް.ބީ ނިންމުމަށްފަހު ކުޑަ ދުވަސްކޮޅަކު މިކޮޅުގައި މަޑުކޮށްފައި ދެން ދިޔައީ މާސްޓަރސް އަށް. މާސްޓަރސް ވަން އިޔަރ އިން އެއީ މަސްޓަރ އޮފް ކޮމްޕެރިޓިވް ލޯސް. ހަމަ ޔުނިވަރސިޓީ އިން ފުރިހަމަކުރުމަށްފަހު ދެން މިކޮޅަށް އައީ. 

ހިންނަވަރު ދާއިރާގެ މެންބަރު އިބްރާހީމް މުޙައްމަދު ޞާލިޙު ވަހަކަދެއްކެވުން:

އަޅުގަނޑު ވެސް އެޑްކޮށްލަން އުޅުނީ މިއަށް ބަލާއިރު، ސީ.ވީ އަށް ބަލާއިރުގައި އެބަ އޮތް ފަސްޓު ޑިގްރީ އެއް ހަދާފައި އަނެއްކާ މާސްޓަރސް ވެސް ހަދާފައި. އެހެންވީމާ، އެ ބައި ކުރީގެ ވާހަކައިގައި ނުގެންނަވާ. ފަސްޓު ޑިގްރީއެއް އެކަންޏޭ ވިދާޅުވީ ފުރަތަމަ. އެކަމަކު، މީގައި އެބަ އޮވޭ ކޮމްޕެރިޓިވް ލޯ އިން މާސްޓަރސް އެއް ހެއްދެވި ވާހަކަ. އެހެންވީމާ، އަޅުގަނޑުމެންގެ ރެކޯޑަށް އެބައި އިތުރުކޮށްލަންޖެހޭނެ ކަމަށް ފެންނާތީ އަޅުގަނޑު އޭރު ފުރުޞަތަކަށް އެދުނީ. 

ރިޔާސަތުން ވާހަކަދެއްކެވުން:

އާދެ، ޝުކުރިއްޔާ. އަޅުގަނޑުގެ ދެން ސުވާލެއް ނެތް. އެހެން ބޭފުޅަކު. 

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

ކުރިން ޤާސިމު ކުރެއްވި ސުވާލަކާ ގުޅުވައިގެން، ސުވާލުކުރެއްވި އެއްވެސް ތަނެއްގައި އެއްވެސް ކަހަލަ މައްސަލަ އެއް އެއްޗެއް އޮވެގެން އައިސްދާނެތޯ. ދެން އަޅުގަނޑުގެ ސުވާލަކީ، މިހާރު ކޯޓެއް ތަނަކުން ސިފައިންގެ އިން ތަނަކުން ފުލުހުންގެ ތަނަކުން އެކަހަލަ ކަމެއް ނެތަސް އަޅުގަނޑުމެންނަށް އަޅުގަނޑުމެން ތި ބޭފުޅާ ނަގައިފިއްޔާ، ހޮވައިފިއްޔާ، ފަހަރެއްގައި އިންޓަރނެޓް ކަހަލަ ތަނެއްގައި އެއްވެސް ކަހަލަ އެއްޗެއް އައިސްދާނެތޯ ތި ބޭފުޅާއާ ބެހޭ އެއްވެސް ކަހަލަ ރިޕޯޓެއް އެއްޗެއް އަޅުގަނޑުމެންނަށް އޭގެ ސަބަބުން މަލާމާތް ރައްދުވާ ކަހަލަ. 

އަލްފާޟިލް ޢަބްދުއްސަލާމް ޢާރިފު ވާހަކަދެއްކެވުން:
އަޅުގަނޑަކަށް ހިއެއް ނުވޭ. ދެން އަޅުގަނޑަކީ އެހާ މިބުނީ ފަސްބައި ހަޑިކޮށް އޮތް މީހެއް ކަމަކަށް. ދެން އެއްވެސް ގޮތަކަށް މި ބުނީ ފަސްބައި ހަޑިވެގެން އިންޓަރނެޓުގައި ދެން ނޫނީ އެކަހަލަ ވަސީލަތަކުން އައިސްފައި، އެ ގޮތަށްތޯ މާނަ ތި ކުރައްވަނީ. އެކަހަލަ ގޮތަކަށް. އަޅުގަނޑަކަށް ހިއެއް ނުވޭ. ދެން އަޅުގަނޑު ފުދޭވަރަކަށް، އަޅުގަނޑު އެންމެ ކުޑައިރުއްސުރެ މި ކޮޅުގައި ތަޢުލީމު ހާސިލުކުރަން ފުރުޞަތު ލިބުނު ފުދޭވަރަކަށް ކުޑައިރު މި ކޮޅަށް މާލެ އަށް އާދެވުނު. މަންމެންނާ އެކު މި ކޮޅުގައި މި އުޅެނީ ވެސް. އެހެންވީމާ، އައިސްފައި ފުރުޞަތުލިބުނު ފުދޭވަރެއްގެ ގިނަ. ދެން އަޅުގަނޑަކީ އަޚްލާޤު ރަނގަޅު ކުއްޖެއް ގޮތަށް ވަރަށް ގިނަ މީހުންނަށް ސިފަވެފައި އޮންނާނީ. ދެން އަނެއްހެން އެ ގޮތަކަށް އަޅުގަނޑަކަށް ހިއެއް ނުވޭ ދެން އައިސްދާނެހެން ވެސް ޤަބޫލުކުރަން ދަތި. ދެން އެހެން ނާންނާނެއެކޭ ނޭނގެ. އެއީ މިހާރު ފުދޭވަރަކަށް ސިޔާސީ މާޙައުލު އޮތް ގޮތުން ހަމަ ކޮންމެފަދަ އެއްޗެއް ވެސް އައިސްދާނެ އަޅުގަނޑާ ދޭތެރެ ވެސް. އެކަމަކު، އަޅުގަނޑު ޤަބޫލެއް ނުކުރަން އައިސްދާނެ ކަމަކަށް. ދެން ކޮންކަހަލަ، އެކަހަލަ ކަމެއް އެނގުނީމަ އަޅުގަނޑަށް އިނގޭނީ އެއްޗެއް ބުނަން. ދެން އެހެންނެއް އަނެއްހެން ނޭނގޭނެ ބުނާކަށް ސީދާ ކަނޑައެޅިގެން ވަކި އޭރިޔާ އެއް ބުނެފިއްޔާ އަޅުގަނޑު ބުނެލަފާނަން މިސާލަކަށް، މިވެނި ކަމެއްގެ މީހަކު ގައިގައި ތަޅައިގަތުން. 

ރިޔާސަތުން ވާހަކަދެއްކެވުން:

އަޅުގަނޑު ދަންނަވާލަން ބޭނުންވަނީ، މިހާރު ކައިވެނި ބައްލަވައިގެންތޯ އުޅުއްވަނީ. 

އަލްފާޟިލް ޢަބްދުއްސަލާމް ޢާރިފު ވާހަކަދެއްކެވުން:
އާދެ. 

ރިޔާސަތުން ވާހަކަދެއްކެވުން:

ކިތައް ކައިވެނިތޯ. 

އަލްފާޟިލް ޢަބްދުއްސަލާމް ޢާރިފު ވާހަކަދެއްކެވުން:
ފުރަތަމަ ކައިވެނި. 

ރިޔާސަތުން ވާހަކަދެއްކެވުން:

ކިތައް ބޭފުޅުންތޯ. 

އަލްފާޟިލް ޢަބްދުއްސަލާމް ޢާރިފު ވާހަކަދެއްކެވުން:
އަދި ދަރިއެއް ނުލިބޭ. 

ރިޔާސަތުން ވާހަކަދެއްކެވުން:

އާދެ، ވަރަށް ބޮޑަށް ޝުކުރިއްޔާ. އާދެ، އާދެ، ކުރިއަށް ގެންދަވާ. 

މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:

އިގުތިސާދާ ބެހޭ ދާއިރާ ދެއްތޯ. އެ ދާއިރާގެ އެއްވެސް ތަޖުރިބާއެއް އޮންނާނެތޯ. 
އަލްފާޟިލް ޢަބްދުއްސަލާމް ޢާރިފު ވާހަކަދެއްކެވުން:
ވަރަށް ކުޑަ ދުވަސްކޮޅަކު އަޅުގަނޑު މަސައްކަތްކޮށްލިން އިގުތިސާދީ މަސައްކަތްތަކެއް ކަމަށް ބެލެވިދާނެ ދެން ރާއްޖޭގެ ލެވަލްގައި ކަމަށް ވެއްޖިއްޔާ، ކުންފުނީގެ ކޮންމެވެސް ވަރަކަށް މަސައްކަތްތަކުގައި. އެގޮތަށް މިސާލަކަށް، އަންހެން ކޮއްކޮގެ ހަޒްބެންޑުގެ ކުންފުންޏެއްގައި. އެގޮތަށް މަސައްކަތްކޮށްލެވުނު. އެއީ އެ ތަނުގައި މަސައްކަތްކުރި ކޮންމެވެސް ވަރަކަށް ލޯންޗް ސަރވިސް ވެސް މަސައްކަތްކުރި. ދެން އިމްޕޯޓްސްގެ ބައެއް މަސައްކަތް ވެސް ކުރި. އެގޮތަށް ދެން އަނެއްހެން ތަޖުރިބާތަކެއް ހާސިލުކުރެވިފައި ހުންނާނީ. އަނެއްހެން ވިޔަފާރިއެއްގައި ސީދާ އަޅުގަނޑުގެ ނުހުންނާނޭ އަޅުގަނޑު ދަންނަވާފާނަން އަނެއްހެން މާ ބޮޑު ތަޖުރިބާ އެއް މި ބުނީ އެ ސެންސް އެ ޕްރެކްޓިކަލް ލައިފްގައި  އަޅުގަނޑަކަށް ނުލިބޭ އެ ފުރުޞަތުތަކެއް އަނެއްހެން އަދި މާ ބޮޑަކަށް އެ ކަމާ އުޅޭކަށް. 

ގަމު ދާއިރާގެ މެންބަރު ޔޫސުފް ޢަބްދުލްޣަފޫރު ވާހަކަދެއްކެވުން:

އާދެ، ޢަބްދުއްސަލާމް، މިސާލަކަށް އަޅުގަނޑުމެން މި ޓްރައިބިއުނަލަށް ޢަބްދުއްސަލާމް މަޖިލީހުން ހޮއްވަވައިފި ނަމަ މި ޓްރައިބިއުނަލްގައި ޢަބްދުއްސަލާމް ދެމިހުންނާނެކަމުގެ ކިހާވަރެއްގެ ގެރެންޓީއެއްތޯއޭ އޮތީ އަޅުގަނޑުމެންނަށް. 

އަލްފާޟިލް ޢަބްދުއްސަލާމް ޢާރިފު ވާހަކަދެއްކެވުން:
ޝުކުރިއްޔާ. ޓްރައިބިއުނަލްގައި އަޅުގަނޑުގެ މަސައްކަތް އަޅުގަނޑަށް ކުރެވޭ ޖާގަ އޮތް ކަމަށް ވެއްޖިއްޔާ އަޅުގަނޑު ދެމިހުންނާނަން އަޅުގަނޑުގެ ޓަރމް ފުރިހަމަވަންދެން. އެއީ އަޅުގަނޑު ގަސްތުކުރާ ގޮތަކީ. 

ރިޔާސަތުން ވާހަކަދެއްކެވުން:

އާދެ، އަޅުގަނޑު، އެހެން ބޭފުޅަކު އެއްޗެއް ވިދާޅުވަން. އެހެންވީމާ، ވަރަށް ބޮޑަށް ޝުކުރިއްޔާ ވަޑައިގެން ދެއްވި ކަމަށްޓަކައި. (ވަގުތުކޮޅަކަށްފަހު)  %75 ށްވުރެ މަތީ މާކްސް ލިބިއްޖިއްޔާ އަޅުގަނޑުމެން މި މަޖިލީހުގެ ފްލޯރ އަށް މި ކޮމިޓީ އިން ފާސްވި ބޭފުޅެއްގެ ގޮތުގައި އަޅުގަނޑުމެން ފޮނުވާލާނަން. 13 ބޭފުޅެއްގެ ނަންފުޅު ރައީސުލްޖުމްހޫރިއްޔާ ވަނީ ފޮނުއްވާފައި. އެއީ ޤާނޫނުގައި އޮތް ގޮތުން އެކަމަށް އެދި ފޮނުއްވި ހުރިހާ ބޭފުޅުންގެ ވެސް މި ތަނަށް ނަންފުޅުތައް ފޮނުވަންޖެހޭނެތީ ފޮނުއްވާފައި ހުރީ ކަމަށް އަޅުގަނޑު ޤަބޫލުކުރަނީ. އެހެންވީމާ، ވަރަށް ބޮޑަށް ޝުކުރިއްޔާ ވަޑައިގެންދެއްވީތީ. އަދި އަޅުގަނޑުމެންނާ ވަރަށް ގާތްކޮށް އިންޓަރވިއުކުރުމުގެ ފުރުޞަތު އަޅުގަނޑުމެންނަށް ލިބިގެންދިޔަ ކަމަށް ޔަޤީންކުރަން އިނގޭތޯ. އާދެ، ޝުކުރިއްޔާ. (ވަގުތުކޮޅަކަށްފަހު) އާދެ، އަޅުގަނޑު މި ދަންނަވާލީ، ޙަސަން ޒުހައިރަށް އަޅުގަނޑުމެންނަށް މިރޭ ދަންނަވާލެވުނީ ޙަސަން ޒުހައިރު އެދިވަޑައިގެންފައި އޮތީމަ މޯލްޑިވްސް އިންލެންޑު ރެވެނިއު އޮތޯރިޓީގެ ޓްރައިބިއުނަލްގެ މެންބަރަކަށް ވެވަޑައިގަތުމަށް. އެހެންވީމާ، ރައީސުލްޖުމްހޫރިއްޔާ ފޮނުއްވާފައި އޮތް ނަންފުޅުތަކުގެ ތެރޭގައި މަނިކުފާނުގެ ނަންފުޅު ވެސް ހިމެނިފައިވާތީ އަޅުގަނޑުމެން މި ކޮމިޓީ އިން ހަމަޖައްސަވާފައި ވާ ގޮތަށް، ރައްޔިތުންގެ މަޖިލީހުން ފޮނުއްވާފައި ވަނީ އިގުތިސާދީ ކޮމިޓީ އަށް. މި ކޮމިޓީގައި ހަމަޖައްސަވާފައި ވަނީ ކެޕޭސިޓީ ހާސިލުކޮށްފައިވާ ތަޢުލީމާއި މަޤާމާ ހުރި ގުޅުން 35 މާކްސް. ލީޑަރޝިޕް އެންޑު ވިޜަނަށް 25 މާކްސް. އެކްސްޕީރިއަންސަށް 20 މާކްސް. އަދި އިންޓަރގްރިޓީ އަށް 20 މާކްސް. މިގޮތަށް ދިނުމަށްފަހު %75 އަޅުގަނޑުމެންނަށް ލިބޭ ބޭފުޅުންގެ ނަންފުޅުތައް ފްލޯރ އަށް ފޮނުވަން. ފޮނުވީމާ، މަޖިލީހުގެ ފްލޯރ އިން ނިންމަވާނީ. ދެން ދަންނަވާލަން މި އުޅެނީ މިއީ އިންޓަރވިއު އެކޭ. ދެން ވަރަށް އަނެއްހެން ހަމަޖެހިވަޑައިގަންނަވައިގެން ޖަވާބުދެއްވައްޗޭ. އެއްގޮތަކަށް ވެސް މިއީ ތަޙުޤީޤެއް ނޫނޭ. އެހެންވީމާ، ހިތްޕުޅު ހަމަޖެހިވަޑައިގެން އެއްވެސް ވަރަކަށް ޖެހިލުންވެވަޑައިނުގަންނަވައްޗޭ ޖަވާބު ދެއްވުމުގައި. މިހެން މި ދަންނަވާލީ، ހަމައެއާއެކީގައި އަދި އަޅުގަނޑު ދަންނަވާލަން މި ޤާނޫނުގެ 41 ވަނަ މާއްދާގައި މި ބުނާ ޝަރުތުތައް ތިބޭފުޅާގެ ހަމަވޭތޯ އަޅުގަނޑު ދަންނަވާލަންޖެހޭ އެންމެ ފުރަތަމަ ވާހަކަ ފެއްޓެވުމުގެ ކުރިން ނަމާ އެއްޗެހި ވިދާޅުވެފައި މި ޝަރުތުތައް ހަމަވާ ކަމަށް ވަންޏާ އިޤުރާރުވެވަޑައިގަންނަވާފައި ދެން އޭގެފަހުން އަޅުގަނޑު ފުރުޞަތުއަރުވާނަން ޢިއްޒަތްތެރި މެންބަރުން ތި ބޭފުޅާއާ ސުވާލުކުރަން އިންޓަރވިއު ކުރިއަށް ގެންދަން އިނގޭތޯ. ދެން އެހެންވީމާ، އަޅުގަނޑު މާ ދިގު ވާހަކަތަކެއް ނުދައްކާ އަޅުގަނޑު ދަންނަވާލާނަން މި ދެންނެވި ގޮތަށް މި ޤާނޫނުގެ 41 ވަނަ މާއްދާގައި މި ބުނާ ޝަރުތުތައް. އަޅުގަނޑަށް ޔަޤީން މި ޤާނޫނު ވިދާޅުވެފައި އޮންނާނީ. ބައްލަވާލައްވާފައި ހުންނާނީ. ތި ޤާނޫނުގެ ހަމަ އެތަންކޮޅު ތި ފަސްވަނަ ބާބުގެ އެބައި އިނގޭތޯ ބައްލަވާލައްވާފައި ތި ޝަރުތުތައް ފުރިހަމަ ވާ ކަމަށް ވިދާޅުވެލައްވާފައި ހަމަވަންޏާ އެހެންކަމަށް ވިދާޅުވެފައި ކުރިއަށް ގެންގޮސްދެއްވާނީ. ދެން އަޅުގަނޑު ފުރުޞަތު އަރުވަން އިނގޭތޯ. 

އަލްފާޟިލް ޙަސަން ޒުހައިރު މުޙައްމަދު ވާހަކަދެއްކެވުން:

ނަމަކީ ޙަސަން ޒުހައިރު މުޙައްމަދު. ޓްރައިބިއުނަލްގެ (ނ) ގައި އިންނަ އެތިތޯ. ސޮރީ 41 ވަނަ މާއްދާގެ (ނ)ގައި އޮންނަ ޝަރުތުތައް ދެއްތޯ ތި ވިދާޅުވީ. އެއްވެސް ސިޔާސީ ޕާޓީއެއްގެ މެންބަރެއް ކަމުގައި އަޅުގަނޑު ނުވަން. މެންބަރެއް ނޫން އަޅުގަނޑަކީ. (ވަގުތުކޮޅަކަށްފަހު) (ނ) ގެ ދަށުގައި. މުސްލިމެއް އަޅުގަނޑަކީ. އާދެ، ބަލާފައި އޮންނާނީ އިނގޭތޯ. ރަނގަޅު. މި ޝަރުތުތައް އަޅުގަނޑުގެ ފުރިހަމަވޭ އިނގޭތޯ. ހުރިހާ ޝަރުތެއް ވެސް ފުރިހަމަވޭ. 

ރިޔާސަތުން ވާހަކަދެއްކެވުން:

އާދެ، އެހެންވީމާ، އަޅުގަނޑު މެންބަރުންނަށް ފުރުޞަތު އަރުވަން ކުރިއަށް ގެންގޮސްދެއްވަން. 

އަލްފާޟިލް ޙަސަން ޒުހައިރު މުޙައްމަދު ވާހަކަދެއްކެވުން:

މީގެ 10 ގައި އެކަމަކު އަޅުގަނޑު އިންނާނެ އަޅުގަނޑުގެ ހުށަހެޅި ލިޔުމުގައި ވެސް ދަންނަވާފައި 10 ގައި އޭނދީ އެއްވެސް ކުންފުންޏެއްގެ ޑިރެކްޓަރުންގެ ބޯޑުގައި އަޅުގަނޑު ނީންނާނެ. އަޅުގަނޑު އަމިއްލަ ކުންފުނި ހުންނާނެ. އެހެންނަމަވެސް، ހޮވުނީމަ އެ ދޫކޮށްލާނެ ކަމަށް އިންނާނެ އަޅުގަނޑު ދަންނަވާފައި. އެހެން ހުރިހާ ޝަރުތެއް އަޅުގަނޑުގެ ފުރިހަމަވާނެ. 

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

އާދެ، ޒުހައިރު މަސައްކަތްކުރެއްވި ދާއިރާތަކުގެ ތެރޭގައި ޓީޗަރެއްގެ މަސައްކަތާއި ދެން އޮޑިޓު އޮފީހުގައި ވެސް މަސައްކަތްކުރެއްވި، އިންލެންޑު ރެވެނިއުގައި. ދެން އެ ތަނުގައި މިހެން މަސައްކަތްކުރެއްވިއިރު އިނގޭތޯ، އެއީ 2000 ވަނަ އަހަރު ހިސާބުގައި ދެއްތޯ އެ ތަނުގައި މަސައްކަތްކުރެއްވީ.

އަލްފާޟިލް ޙަސަން ޒުހައިރު މުޙައްމަދު ވާހަކަދެއްކެވުން:
އާދެ. 
ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

އެއިރު ދެން ކޮންކަހަލަ އޭރު މަސައްކަތުގައި ދިމާވީ ކޮންކަހަލަ ދަތިތަކެއްތޯ. އެ ދަތިތައް ހައްލުކުރުމަށް ކިހިނެއްތޯ ހެއްދެވީ.

އަލްފާޟިލް ޙަސަން ޒުހައިރު މުޙައްމަދު ވާހަކަދެއްކެވުން:
އެއިރު ސަރުކާރުގެ ރެވެނިއު ބަލައިގަތުމުގައި ދިމާވި އެންމެ ބޮޑު ދައްޗަކަށް އޮތީ މީހުންގެ މައްސަލަ. ތަމްރީނުކުރެވިފައި ހުރި މީހުންގެ މައްސަލަ އިނގޭތޯ. އަޅުގަނޑު އިންލެންޑު ރެވެނިއުއާ ގުޅުނުއިރު އެއީ ޢާރިފުގެ މިނިސްޓަރުކަން ނިމި، ޖަލީލުގެ މިނިސްޓަރުކަމުގެ މަރުޙަލާ އެ ތަނުގައި. އެ ފައްތަރުގައި ވެސް ޓެކްސް ނެގުމުގެ ވަރަށް ގަދައަށް ވާހަކަދެކެވި އަދި ކޮމަންވެލްތުން މީހަކު ފޮނުވައިގެން ޓެކްސް ބިލު ޑްރާފްޓު ހައްދަވައި، އަދި އޭތި ޓްރާންސްލޭޓުކޮށް މިހުރިހާ ކަމެއް ކުރަމުން ދިޔައީ އަޅުގަނޑު އެތާ އެތެރޭ އުޅެނިކޮށް. އަދި ޤާނޫނު ދިވެހިބަހަށް ގެނައުމުގެ ޓީމުގައި ވެސް ހިމެނޭ އަޅުގަނޑު. ސީވީގައި އެ ވާހަކަ ބުނެފަ އެއް ނީންނާނެ. މީހުންގެ ދަތިކަން ވަރަށް ބޮޑުވި. އަޅުގަނޑުމެން އެ ދުވަސްވަރު 21 ވަރަކަށް މީހުން ޓްރެއިން ވެސް ކުރިން ޓެކްސްއަށް ތައްޔާރުކުރަން. އެހެންނަމަވެސް، އަހަރު ދުވަސް ނުވަނީސް ހުރިހާ މީހުން ކޮޅު އެކި ދިމަދިމާލަށް ގޮސް ގެއްލިއްޖެ ޓެކްސް ނުނެގެނީސް. ދެން ރެވެނިއު ކަލެކްޓުކުރުމުގައި ހަމަ ރާއްޖެތެރޭގައި ވެސް އެހާ އުނދަގޫވި އަޅުގަނޑު ހަމަ ސީވީގައި އިންނާނެ ބުނެދީފައި ރާއްޖެތެރޭގެ އަތޮޅުތަކުގައި ރެވެނިއު ކަލެކްޓުކުރާ މީހުން އަޅުގަނޑު ހަމަ ޓްރެއިންކޮށްދީފައި ހުންނާނީ. އަޅުގަނޑު ހަމަ ދަތުރުކުރި ހުރިހާ އަތޮޅެއް ކަހަލަ ގޮތަކަށް. ޚާއްޞަކޮށް ދެކުނުގައި. އުތުރުގައި ވެސް ކޮންމެވެސް ވަރަކަށް މީހުން ޓްރެއިންކުރުމުގެ ކަންތައް ކުރިއަށް ގެންދިޔައިން. ހަމަ އެންމެ ބޮޑު ދައްޗަކަށް ދިމާވީ އެ ކަންތައްތައް. ދެން އެ ދުވަސްވަރަކީ މާ ބޮޑަށް ސިސްޓަމުތަކެއް ވެސް ނެތް، ޤާނޫނުތައް ވެސް ހަމަ ފުދޭވަރަކަށް އޮތީ ދޯދިޔާކޮށްނޭ ދެންނެވޭނީ. އެނގިވަޑައިގަންނަވާނެ ޑައިރެކްޓް ޓެކްސް ނެތް ކަންނޭނގެ ބޭންކު ޕްރޮފިޓް ޓެކްސް ފިޔަވަ އެއް. ދެން ހުރީ މުޅިން ވެސް ހަމަ ރޯޔަލިޓީތަކާއި ފީތަކާ. އެނގިވަޑައިގަންނަވާނެ ފީ އާއި ޓެކްސްއާ އެއީ ތަފާތު ދޭއްޗެއް. ފީއަކީ ދެވޭ ޚިދުމަތެއްގެ ބަދަލުގައި ނެގޭ އެއްޗެއް. ޓެކްސްއަކީ އެއީ ހަމަ ޑައިރެކްޓުކޮށް ނެގޭ އެއްޗެއް. އެނގިވަޑައިގަންނަވާނެ. އެހެންވީމާ، ހުރި ޤާނޫނުތަކާއި ގަވާއިދުތަކާ އަދި މީހުންގެ ތަމްރީނުވެފައި ނެތުމާ އެކަހަލަ އުނދަގޫތަކެއް ކުރިމަތިވެފައި ހުރީ. އެހެންވީމާ، މީހުން ބިނާކުރުމުގެ މަސައްކަތްތަކެއް ކުރެވެމުން ދިޔަ އޭރުވެސް.

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

ދެން މިހާރު ދެން އަލަށް މި ކުރިމަތިލެއްވީ ޓްރައިބިއުނަލަށް އިނގޭތޯ؟ ޓްރައިބިއުނަލްގެ މަސައްކަތާ ކުރިން ކުރެއްވި މަސައްކަތާ ތަފާތުވާނެ ކަމަށް ފެނޭތޯ. 

އަލްފާޟިލް ޙަސަން ޒުހައިރު މުޙައްމަދު ވާހަކަދެއްކެވުން:
ޓްރައިބިއުނަލަކީ ނަމުން ވެސް އެބަ އެނގޭ ދެއްތޯ ޓެކްސް އެޕީލް ޓްރައިބިއުނަލެއްކަން. އެޕީލް އެއީ އިސްތިއުނާފު އެހެންނޫންތޯ؟ މި ކިޔާ. އެހެންވީމާ، އެއީ ޓެކްސްއާ ބެހޭ މައްސަލަތައް ބަލާ ތަންކޮޅެއް ތިލަކޮށް ދަންނަވަންޏާ ކޯޓު. ކޯޓަށް ހުށަހެޅޭނެ ދެއްތޯ ޓެކްސްއަށް ފިލާ މީހުންނާއި ޓެކްސްއަށް މަކަރުހަދާ މީހުންނާ މިކަހަލަ ހުރިހާ. އަދި ހަމަ ފައިނޭންޝިއަލް ސްޓޭޓްމަންޓުތަކާއި ބެލެންސްޝީޓާއި އެޕީލް އެކައުންޓާ މިހުރިހާ އެއްޗިއްސަކަށް ބެލޭނެ. އެހެންވީމާ، އެ ތަންތާ ތިބެންޖެހޭނެ ފައިނޭންޝިއަލް މީހުންނާއި އަދި ޤާނޫނީ މީހުން ވެސް. އެއީ ކޯޓު ދެއްތޯ މުޅިން ތަފާތުވާނެ. އެހެންނަމަވެސް، އެ ތާނގައި ވެސް ހަމަ ފައިނޭންސް ޝީޓުތައް ތައްޔާރުކުރަމުން ދާނެ އެހެންނޫންތޯ؟ ކުންފުނިތަކުން ހުށަހަޅާނީ އެ މީހުންގެ ސިޔާސަތާ އެއް ގޮތްވާ ގޮތަށް އެމީހުންގެ ބެލެންސްޝީޓާއި އެޕީލް އެކައުންޓު ހުންނާނީ. އެކަމަކު، ޓެކްސް އޮތޯރިޓީން ތައްޔާރުކުރާނީ ކަނޑައަޅާފައި އޮންނަ ޤާނޫނުތަކާއި ގަވާއިދުތަކާ އެއްގޮތް ވާ ގޮތުގެ މަތިން. ތަފާތުވާނެ ދޭތި ވެސް ތައްޔާރުކުރުމުގައި. އެއީ ކުންފުންޏަކުން ތައްޔާރުކުރާނީ އޭނަގެ ސިޔާސަތާ އެއްގޮތްވާ ގޮތުގެ މަތިން. ކޮސްޓު ވީހާވެސް ކުޑަކޮށް ކުރެވޭތޯ މަސައްކަތްކުރާނީ. އޮތޯރިޓީން ކުރާނީ ޤާނޫނާ އެއްގޮތަށް. އެކަމަކު، ގިނަ ޤައުމުތަކުގައި ޓެކްސް ފެށުމަށްފަހުގައި ކޮސްޓު ކުޑަކޮށް ޚަރަދު ކުރިޔަސް ޝީޓު ތައްޔާރު ކުރިޔަސް ޓެކްސް ފެށުމަށްފަހުގައި ދެން އިންނަނީ ޓެކްސް ބޮޑުކޮށް އައިސްފައި. އެހެންވީމާ، މި ޤާނޫނުގެ ތެރެއިން ވެސް ބަލާނެ ޓެކްސް އަށް ފިލޭތޯ. އެހެންވީމާ، ޓްރައިބިއުނަލެއްގައި މަސައްކަތްކުރާ މީހާގެ ޒިންމާއަކަށް އޮންނާނީ ޓެކްސްއަށް ފިލުމަށް މަސައްކަތްކުރާ މީހުން ދެނެގަތުން. ޚާއްޞަކޮށް މި ޒަމާނުގައި ގިނަ ގައުމުތަކުގައި ޓެކްސް އޮތޯރިޓީތަކުގައި ގެންގުޅޭ އިންޓަލިޖެންސް ޖާސޫސީ މީހުން ކޮންމެވެސް ވަރަކަށް. އެ މީހުންގެ އަލީގައި ވެސް ގިނަ ޤައުމުތަކުގައި މަސައްކަތްކުރަމުން ގެންދޭ. ކޮންމެ ގޮތެއް ވިޔަސް ތި ކުރެއްވި ސުވާލުގައި ހަމަ ކުރިން އެއީ ކަލެކްޓުކުރުން ރެވިނިއު ކަލެކްޓުކުރުމުގެ މަސައްކަތްތަކެއް. މިއީ މައްސަލަތަކެއް ބަލާ ކޯޓެއް. ތަފާތުވާނެ.

ހިންނަވަރު ދާއިރާގެ މެންބަރު އިބްރާހީމް މުޙައްމަދު ޞާލިޙު ވާހަކަދެއްކެވުން:

ތި ވިދާޅުވިހެން މިއީ ތަޙުޤީޤުތަކަކާ އެއްޗިހި ކުރަންޖެހޭ ކަހަލަ މަސައްކަތްތަކެއް އިނގޭތޯ މިއީ. އެއްވެސް އިރެއްގައި މިކަހަލަ މަސައްކަތްތަކެއްގެ ތެރޭގައި އުޅުއްވިންތޯ؟ އަޅުގަނޑު މި ދެންނެވީ މި ޓެކްސް އެޕީލް ޓްރައިބިއުނަލޭ ތި ވިދާޅުވި ފަދައިން ވަރަށް ގިނަ ތަފާތު މައްސަލަތައް މި ތަނަށް އަންނާނޭ. ޝަރީޢަތެއް ނޫނަސް މިއީ ހަމަ އެއަށްވުރެ ދަށުގެ ކޯޓެއް ކަހަލަ ގޮތަކަށް ހިނގާ މަސައްކަތްތަކެކޭ. މިކަހަލަ އެއްވެސް މަސައްކަތެއްގައި އުޅުއްވިންތޯއޭ މީގެ ކުރިން އެއްވެސް ވަރަކަށް.

އަލްފާޟިލް ޙަސަން ޒުހައިރު މުޙައްމަދު ވާހަކަދެއްކެވުން:
އާދެ، އިންލެންޑު ރެވެނިއުގައި އަޅުގަނޑު މަސައްކަތްކޮށްފައި ވަނީ ސީވީން އެނގޭނެ ފަދައިން އެ ސެކްޝަންގެ ހެޑެއްގެ ގޮތުގައި. އިނގޭތޯ؟ އެހެންވީމާ، ވަރަށް ގިނަ މައްސަލަތަކެއް، ފައިސާ ދައްކަންޖެހޭ މީހާގެ ހުންނާނެ ވަރަށް ގިނަ މަސައްލަތައް. ފައިސާ ނުދައްކާ ވާނެ ހުރިހާ ގޮތެއް ހެދޭތޯ އޭނަ މަސައްކަތްކުރާނެ. އެހެންވީމާ، އެ ހުށަހެޅެމުން ދާ އެ ހުރިހާ މައްސަލަތަކަށް ބަލަމުން ދިޔައީ ޚުދު އަޅުގަނޑު. އޭރު ޑިޕާޓްމަންޓުގެ ވެރިޔަކަށް ހުރީ ޢަބްދުﷲ ޖިހާދު. ޢަބްދުﷲ ޖިހާދަށް އަޅުގަނޑު މައްސަލަތައް ނިމެމުން ދާ ގޮތް ރިޕޯޓުކުރާނެ. އެހެންނަމަވެސް، މައްސަލަތައް ބަލައި އެ ކަންތައްތައް ހައްލުކޮށް އެ ގެންދަންވާ ގޮތަކަށް ގެންގޮސް އެ ހުރިހާ ކަމެއް ކޮށްދީފައި ހުންނާނީ އަޅުގަނޑު އެ މައްސަލަތައް ބޮޑަށް އަޅުގަނޑު ގެންގޮސްފައި އިންނާނީ. ވަކިން ޚާއްޞަކޮށް އަޅުގަނޑަށް ހަމަ ދިމާވި ބޮޑު ކޭސް އެއް. އެއީ ރާއްޖޭގައި މަަސައްކަތްކުރޭ ފޮރިންގ ބޭންކުތަކުގެ ބްރާންޗުތަކެއް. ހަމަ ޓެކްސް އެޕީލް ބެލުމަށްޓަކައި ކޮސްޓު ހައިކޮށްގެން އުޅުނު. އަޅުގަނޑު ކޮންމެހެން ބޭންކުގެ ނަމެއް ނުދަންނަވާނަން. އެހެންވީމާ، އަޅުގަނޑު ވަރަށް ބޮޑަށް އެ މައްސަލައިގެ ތެރެއަށް ވަދެގެން އެ މައްސަލަ ހަމަ ރަނގަޅަށް ދިރާސާކޮށްގެން ހަމަ ފައިޓުކޮށްގެން ހޯދަންޖެހޭ ރެވެނިއު އަޅުގަނޑު ހަމަ ހޯދިން. އެންމެ އުނދަގޫކަމަށް ދިމާވީ ކުރިން މަޢުޞޫމް ކުރެއްވި ސުވާލަށް ވެސް އަޅުގަނޑު އިޝާރާތްކޮށްލާނަން. އަޅުގަނޑުގެ ޓީމުގައި ތިބި ކުދިންގެ ޅަކަމުން ރާއްޖޭގައި ކިޔަވައިދޭ އެކިއެކި ތަންތަނުގައި ޓްރެއިންކުރަމުން އަޅުގަނޑު ގެންދަނީ. އެ ބޭންކުން އަޅުގަނޑާ އެއްކޮށް ފައިޓުކުރަން އައީ އެ ކުދިންނަށް ކިޔަވައިދޭ ޓީޗަރުގެ. ދެން ވިސްނަވާބައްލަވާ އެކަހަލަ ތަނެއްގައި ވާނެ އުނދަގޫ އިނގޭތޯ؟ މައްސަލަތައް ބަލާފައި އޮންނާނެ ހަމަ. ރެވެނިއުއާ ގުޅުންހުރި މައްސަލަތައް ބަލާފައި ހުންނާނީ.

ހިންނަވަރު ދާއިރާގެ މެންބަރު އިބްރާހީމް މުޙައްމަދު ޞާލިޙު ވާހަކަދެއްކެވުން:
ދެން ސަރުކާރުގެ އެ ވަޒީފާގައި ހުންނަވާފައި ވަކިވެވަޑައިގަތީތޯ ނޫނީ ކިހިނެއްވެގެންތޯ އޮތީ. މިހާރު މި އޮތީ ވަތަނިއްޔާގެ މަޤާމެއްގައި ތި ހުންނެނވީ ދެއްތޯ ވަޒީފާގައި. 

އަލްފާޟިލް ޙަސަން ޒުހައިރު މުޙައްމަދު ވާހަކަދެއްކެވުން:
އިންލެންޑު ރެވިނިއުގައި އުޅެމުން ދަނިކޮށް އަޅުގަނޑަށް ވަތަނިއްޔާ އިން ފުރުޞަތު ލިބުނީ އިނގޭތޯ. ދެން ވަރަށް ގިނަ ގޮންޖެހުންތަކަކާ އަޅުގަނޑަށް ދިމާވި ކުޑަ ފައިޓެއް އަޅުގަނޑަށް އަންނަންޖެހުނު ޑީ.އާރު ތެރެއިން. އެ ތާނގައި އުޅުނު ދެން އަޅުގަނޑު ނަމެއް ނުދަންނަވާނަން ރަށެއް ވެސް ނުދަންނަވާނަން. އެހެންނަމަވެސް، އެޑްމިނިސްޓްރޭޓަރަކަށް އުޅުނު މީހާ އާއި އަޅުގަނޑާ ތަންކޮޅެއް ބޮޑަށް ފައިޓުވާންޖެހުނު ކަމެއްގައި. ކުޑަ ތުހުމަތެއް އަޅުގަނޑުގެ ބޮލުގައި ވެސް އެޅުވި އިނގޭތޯ. އަޅުގަނޑު ވަރަށް ގިނައިން ހަމަ ރާއްޖެތެރޭގަައި އުޅެންޖެހުނީ މީހުން ޓްރެއިންކުރުމާ އެކަހަލަ ކަންތައްތަކުގައި. އެކަހަލަ ތަންތާ ހަދާފައި އިންނާނެ ފޮކްސް ޕްރޯ ދެއަކުން ހަދާފައި އިންނަ ޕްރޮގަރާމެއް މައްސަލަތައް ބޮޑުކަމުން ވަރަށް ގިނަ ކުދިންނަށް ޕާސްވޯޑް ދީގެން، އެޖެހޭ މައްސަލަތައް ހައްލުކުރުމުގެ މަސައްކަތްތައް ކުރަމުން ގެންދޭ. އެހެންވީމާ، ތުހުމަތެއް އަޅުގަނޑުގެ ބޮލުގައި އަޅުވައިފި އެ ދުވަސްވަރުގައި. އެހެންވީމާ، އަޅުގަނޑު ޙަޤީޤަތުގައި ދިޔައީ ހަމަ ވަކިވެގެން. އެހެންނަމަވެސް، އަޅުގަނޑަށް ފަހުން އެނގުނު ގޮތުގައި އަޅުގަނޑު ކަނޑާލީ ކަމަށް އަޅުގަނޑަށް އެނގިފައި އޮތީ. މައްސަލަތަކެއް ޖެހުނު އަޅުގަނޑާ މިދެންނެވި މީހާއާ އެޑްމިނިސްޓްރޭޓަރާ އަޅުގަނޑާ ދޭތެރޭގައި. އެކަމަކު، އަޅުގަނޑު ފުރުޞަތުގެ ބޭނުންކުރީ އޭރު އަޅުގަނޑަށް އޮތީ ވަތަނިއްޔާ އިން. ވަތަނިއްޔާ މިތަނަށް ހަމަ އައިތަނާ އެއްކޮށް އަޅުގަނޑަށް ފުރުޞަތު ލިބިފައި އޮތީ. 

ރިޔާސަތުން ވާހަކަދެއްކެވުން:

އާދެ، ވަތަނިއްޔާގައި ކޮންކަހަލަ މައްސަލައެއްތޯ ވަޒީފާއެއްގައިތޯ ހުންނަވަނީ.

އަލްފާޟިލް ޙަސަން ޒުހައިރު މުޙައްމަދު ވާހަކަދެއްކެވުން:
އެ ތުހުމަތު އެޅުވީ އަޅުގަނޑު ޕްރޮގަރާމާ ކުޅެލި ކަމަށް. ސޮރީ! ވަތަނިއްޔާގައި ކުރަމުންދާ މަސައްކަތަކީ އެކައުންޓްސް މެނޭޖަރެއްގެ މަޤާމުގައި މި ހުރީ. އެހެންވީމާ، އަޅުގަނޑާ މިހާރު ހަވާލުވެފައި އޮންނަނީ ޓޭބަލް ޑިޕާޓްމަންޓު. އެއީ ވަތަނިއްޔާ އިން ބޭރުވާ ހުރިހާ ފައިސާއެއް ބޭރުވާނީ އަޅުގަނޑުގެ ބެލުމުގެ ދަށުން. އެ މަސައްކަތްތައް އަޅުގަނޑު ބޮޑަށް މިހާރު ކުރަމުން ގެންދަނީ. ދެން އޭގެއިތުރަށް ހެދެމުންދާ ހުރިހާ އެގްރީމެންޓުތަކެއް ހެދެމުންދަނީ އަޅުގަނޑުގެ ބެލުމުގެ ދަށުން. އެ ހުންނާނީ އަޅުގަނޑުގެ ކޮންޓްރޯލްގެ ދަށުގައި. 

ރިޔާސަތުން ވާހަކަދެއްކެވުން:

ކިހާ ދުވަހެއްވެއްޖެތޯ ވަތަނިއްޔާގައި އުޅުއްވާތާ.

ހަސަން ޒުހޭރުު ވާހަކަދެއްކެވުން:
ވަތަނިއްޔާ ދިވެހިރާއްޖޭގެ ބިމަށް އުފަންވީ ދުވަހު އަޅުގަނޑު އެ ތަނާ ޖޮއިންކޮށްފިން. މިހާރު 5 އަހަރު ވެއްޖެ.

ރިޔާސަތުން ވާހަކަދެއްކެވުން:

މިހާރު މި ޤާނޫނުގައި އެބަ ބުނޭ މި އަޅުގަނޑުމެން މި މަޖިލީހުގެ މެންބަރުން ކަމަށް ވިޔަސް އަދި އެހެން ފަރާތަކުން ކަމަށް ވިޔަސް މި މަޖިލީހުގެ މެންބަރުން ތިބޭފުޅާއާ އިންޓަވިއުކުރުމުގައި ނުވަތަ މި މަޖިލީހުން މީހުން ޢައްޔަންކުރުމުގައި އަޅުގަނޑުމެން އެބަ ނަގަންޖެހޭ މަދުވެގެން އެއް މެންބަރަކު ވާންވާނީ ދިވެހިރާއްޖޭގައި ނުވަތަ އެހެންވެސް ތަނެއްގައި ޓެކްސްއާ ބެހޭ ޤާނޫނީ ތަޖުރިބާ ހާސިލުކޮށްފައި ވާ ނުވަތަ ޓެކްސް އެކައުންޓެންސީގެ ދާއިރާގައި ޢަމަލީ ގޮތުން މަސައްކަތްކޮށްފައިވާ މީހަކަށެވެ. 2- މަދުވެގެން 2 މެންބަރަކު ވާންވާނީ ދިވެހިރާއްޖޭގައި ޤާނޫނީ ދާއިރާގައި މަސައްކަތްކޮށް މަދުވެގެން 3 އަހަރު ދުވަހުގެ ތަޖުރިބާ ލިބިފައި ވާ ނުވަތަ ޤާނޫނީ ދާއިރާ އިން މަތީ ތަޢުލީމު ހާސިލުކޮށްފައިވާ މީހުންނަށެވެ. އިނގޭތޯ؟ މިއީ އަޅުގަނޑުމެންގެ މަސްއޫލިއްޔަތެއް. މަޖިލީހުގެ ވެސް މަސްއޫލިއްޔަތެއް. އެހެންވީމާ، މީގެތެރެއިން ކޮން ބައެއްގައިތޯ އަޅުގަނޑުމެން ތިބޭފުޅާ ހޮވަންޖެހޭނީ އާދެ ޙަސަން ޒަރީރު.

އަލްފާޟިލް ޙަސަން ޒުހައިރު މުޙައްމަދު ވާހަކަދެއްކެވުން:
އަޅުގަނޑު ކިޔާފައި ހުރީ ފައިނޭންޝިއަލް އެކައުންޓިން ދެއްތޯ. އަނެއްކާ މަސައްކަތްކޮށް 5 އަހަރުގެ ތަޖުރިބާ އިންލެންޑު ރެވިނިއުގައި އަޅުގަނޑު އިންނާނެ ޓެކްސްގެ ދާއިރާގައި ދެއްތޯ.

ރިޔާސަތުން ވާހަކަދެއްކެވުން:

ކޮންއިރަކުތޯ އެ ކޮން ބޭފުޅެއްގެ ވެރިކަމުގައިތޯ ވަކިވެވަޑައިގަތީ މިނިސްޓަރުކަމުގައި އޭރު ހުންނެވީ ކޮން ބޭފުޅެއްތޯ. 

އަލްފާޟިލް ޙަސަން ޒުހައިރު މުޙައްމަދު ވާހަކަދެއްކެވުން:
މިނިސްޓަރަކަށް އޭރު ހުންނަވާނީ ޖަލީލު. ޖަލީލުގެ ހަމަ ފަހުކޮޅު.

ރިޔާސަތުން ވާހަކަދެއްކެވުން:

ވަކިކުރެއްވީ ކަމަށޭ ތި ވިދާޅުވީ ދެއްތޯ. 

އަލްފާޟިލް ޙަސަން ޒުހައިރު މުޙައްމަދު ވާހަކަދެއްކެވުން:
އަޅުގަނޑު އެ މައްސަލައިގައި ހަމަ އޮފީހަށް ދިއުން ހުއްޓާލީ އިނގޭތޯ، އޮފީހަށް ދިއުން ހުއްޓާލީ. އެއީ ހަމަ ވަރަށް ބޮޑު ތުހުމަތެއް. އަނެއްކާ ގިނަ ބަޔަކަށް ޕާސްވޯޑުތަކާ އެއްޗިހި ތަކެއް އެނގިފައި އޮތް ބަދުނާމެއްގައި ވަރަށް ބޮޑު ތުހުމަތެއް އަޅުގަނޑުގެ ބޮލުގައި އެޅުވީމަ އަޅުގަނޑު ހަމަ އޮފީހަށް ދިއުން ހުއްޓާލީ. ފަހުން އަޅުގަނޑަށް އެނގުނު ގޮތުގައި އަޅުގަނޑު ވަކިކުރީ ދެން. އެ ގޮތެއް ނޭނގެ އެއްގޮތަކަށް ވެސް. އެހެންނަމަވެސް އަޅުގަނޑު އެ ހިސާބުން ވަތަނިއްޔާއާ ޖޮއިންކޮށްފިން.

ރިޔާސަތުން ވާހަކަދެއްކެވުން:

ބަލަ އިސްތިއުފާގެ ސިޓީ އެއް ނުލައްވަންތަ. ނުލައްވާ ހުއްޓާ. ދެން މިހާރު ލީޑަރޝިޕް އެންޑު ވިޜަންގެ ރޮނގުން ވިސްނާއިރު މިހާރު ދެންމެއަކު ތި ހާމަކޮށްދެއްވީ މިހާރު ވަތަނިއްޔާގައި ކުރައްވަމުން ގެންދަވާ މަސައްކަތް. އަދި ކުރީގައި އިންލެންޑު ރެވެނިއުގައި ކުރެއްވި މަސައްކަތް ވެސް ވިދާޅުވެ ދެއްވައިފި. ދެން ކެޕޭސިޓީގެ ވާހަކަ ވެސް އަޅުގަނޑުމެންނަށް ހާސިލުކުރެވޭ ދަންނަވާލެވިއްޖެ. އެހެން މެންބަރުން ސުވާލުކުރައްވައިފި. ދެން އިންޓަގްރިޓީގެ މައްސަލައިގައި ތި އުޅެނީ ކޮންމެވެސް ވަރެއްގެ މައްސަލަ އެއް އުޅޭ ކަމަށް ތި ވިދާޅުވީ. މިދެންނެވީ މިނިސްޓްރީ އޮފް ފިނޭންސް އިން އަދި ޙަޤީޤަތަކަށް ވިޔަސް ނުވިޔަސް. ދެން މި ދެންނެވީ އެ ދިމާވި ކަމެއް ދިމާވި ވާހަކަ ދެއްތޯ. އާދެ، ދެން މި އުއްމީދުކުރައްވާ މުސާރަ އެއް މިކަހަލަ ކަމެއްގައި ހުންނަވާއިރު އެބަ އޮތްތޯ؟ މިދެންނެވީ މި ކައުންސިލުގެ މިދެންނެވީ މި ޓްރައިބިއުނަލްގެ މެންބަރަކަށް ވާއިރު ކިހާވަރެއްގެ މުސާރަ އެއް ލިބިވަޑައިގަންނަވާނެ ކަމަށްތޯއޭ ތި ވިސްނަވަނީ. އެހެން މިދެންނެވީ މިހާރު ތިހުންނެވި ކުންފުނީގައި ނުހުންނެވޭނެ ނޫންތޯ ޓްރައިބިއުނަލްގައި އުޅުއްވަންޏަކާ އެއް މި ޤާނޫނުގައި އޮތް ގޮތުން.

އަލްފާޟިލް ޙަސަން ޒުހައިރު މުޙައްމަދު ވާހަކަދެއްކެވުން:
އަޅުގަނޑު ވަކި އަދެއް ތިހެން ވިސްނާފަ އެއް ނެތް. އެހެންނަމވެސް، ޤާނޫނުގައި އެބަ ބުނޭ އެއްވެސް ކުންފުންޏެއްގެ ޑައިރެކްޓަރަކަން ވެސް ނުކުރެވޭނެ ކަމަށް އިންނަނީ އެކަހަލަގެ ހުރިހާ ކަމަކުން މީހާ މަޙްރޫމުވެފަ. އެހެންވެއްޖެ ކަމުގައި ވަނީ ނަމަ އަޅުގަނޑަށް ހީވަނީ ކޮންމެވެސް ވަރަކަށް އެހެން ކޮމިޝަންތަކެކޭ ދާދި އެއް ގޮތަކަށް ކަންނޭނގެ ހުންނާނީ ނޫންތޯ؟ ކޮންމެ ގޮތެއް ވިޔަސް އެއްގޮތަކަށް ވެސް އަޅުގަނޑު ވަކި ފިގަރ އެއް އެހެން ހިތަށްއަރާފަ އެއް ވެސް ނެތް އިނގެތޯ. އެކަމަކު، ވިސްނާލެވޭ އެއްޗަކީ މިގޮތުން އޭނަގެ އަމިއްލަ ވިޔަފާރިތައް މަނާވެފައި އޮންނައިރު މުސާރަ ފުދޭވަރަކަށް ރަނޅަށްކަން ހުންނާނީ.

ރިޔާސަތުން ވާހަކަދެއްކެވުން:

މިހާރު ތި އުޅުއްވަނީ ވަތަނިއްޔާގައި ވަރަށް ސީނިއަރ ޕޯސްޓެއްގައި ކަމަށް ތި ވިދާޅުވަނީ. އެހެންވީމާ، މިހާރު އެތަން ދޫކޮށްލައްވާފައި ވަޑައިގަންނަވާއިރު ޓްރައިބިއުނަލްގައި ހުންނަވާއިރު އެކަން ދޫކޮށްލައްވަން ޖެހިވަޑައިގަންނަވާ ކަމަށް ވަންޏާ އަޅުގަނޑުމި ހިތަށްއެރީ ކިހާވަރެއްގެ މުސާރަ އެއް ލިބިވަޑައިގަންނަވަން އުއްމީދުކުރައްވަންތޯއޭ. އަދި، ހަމަ އޭގެއިތުރަށް މިހާރު 5 އަހަރުގެ ޓަރމެއް މިއީ. ކިހާ ދުވަހަކު އުޅުއްވަން ގަސްތުކުރައްވަންތޯއޭ.

އަލްފާޟިލް ޙަސަން ޒުހައިރު މުޙައްމަދު ވާހަކަދެއްކެވުން:
އަސްލުގައި ވަތަނިއްޔާ ދޫކޮށްލާފައި މި އަންނަނީކީ ކޮންމެހެން ވަތަނިއްޔާ ދޫކޮށްލާފައި އަންނަ ހިތަކުންނެއް ނޫން. އެހެންނަމަވެސް، އަޅުގަނޑު ވަރަށް އުޅޭހިތްވާ ދާއިރާ އެއް މި ޓެކްސްގެ ދާއިރާއަކީ. އަޅުގަނޑު ކިޔެވި ދުވަސްވަރު ވެސް ވަރަށް އަޅުގަނޑަށް ސަމާލުކަން ދެވިފައި ހުރި ދާއިރާ އެއް އެ ދާއިރާ އަކީ. އަދި އެހެންވެގެން ހަމަ އިންލެންޑު ރެވެނިއު އަށް ޖޮއިންކޮށްގެން އަޅުގަނޑު އެ ތާނގައި ވެސް މަސައްކަތްކޮށްފައި ވާނީ. ކަންދިމާކުރި ގޮތުން އަޅުގަނޑު އެތާ އުޅެމުން ދިޔައިރު ވެސް ޓެކްސް ފެށޭ ގޮތެއް ނުވޭ ޤާނޫނުތައް ފާސްވެގެންނެއް. އެހެންވީމާ، ހަމަ އަޅުގަނޑުގެ މި ކެރިއާ ބިލްޑުކުރުން އަޅުގަނޑުގެ އަސްލު މީގެ މި ޓްރައިބިއުނަލަށް މި އައުމުގެ އެންމެ ބޮޑު ބޭނުމަކީ ވެސް. ދެން ކޮންމެ މީހަކު ވެސް އޭނަގެ އުމުރުގެ ފަހުކޮޅުގައި ބޮޑަށް މަސައްކަތްކުރަންއުޅޭނީ ކޮންސަލްޓެންސީ ދިނުމާއި މިކަހަލަގެ ކަންތައްތަކުގައި. ދެން އޮޕަރޭޝަންތަކުގައި މަސައްކަތްކުރުމުގެ ބަދަލުގައި. އެހެންވީމާ، އެކަހަލަ ވިސްނުމެއްގައި އަޅުގަނޑު މިތަނަށް މި ޓްރައިބިއުނަލަށް ކުރިމަތިލާފައި މީނދީ. 

މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:

އަޅުގަނޑުގެ ސުވާލަކީ ދެން އެކަށީގެންވާ މުސާރަ އެއް ނުލިބިއްޖިއްޔާ ކިހިނެއްތޯ؟ ޢައްޔަންކުރާ ފަހުން ކޮބައިތޯ؟ މިންގަނޑެއް ކޮންމެވެސް ވަރެއްގެ އިންނާނެތޯ ލަފާކުރާ އަދަދެއް. އެހެން މި ދަންވަނީ މިސާލަކަށް މި ކެރިއަރ ބިލްޑުކުރަން އިތުރަށް އުޅުއްވާފައި އިތުރަށް މުސާރައާ ހިތްހަމަނުޖެހިގެން ޢައްޔަންކުރާތާ ވަކިވެއްޖިއްޔާ ވެސް މައްސަލައަކަށް ވެދާނެތީ. އެ ވިސްނުމެއްގައިތޯ ތި އުޅުއްވަނީ.

އަލްފާޟިލް ޙަސަން ޒުހައިރު މުޙައްމަދު ވާހަކަދެއްކެވުން:
އަސްލުގައި އެހެން ކޮމިޝަންތަކުގައި ވެސް އެބައުޅޭ. އެއީ މިސާލަކަށް ހިއުމަންރައިޓްސް ކަހަލަ ތަންތާ ވެސް އެ ހުންނަނީ ގާތްގަނޑަކަށް ފަންސަވީހަކަށް ހާސް ކަންނޭނގެ މުސާރަ އެ ހުންނަނީ. އެހެންވެއްޖިއްޔާ އެއަށްވުރެ ދަށްވެގެން އަންނާނެ ކަމަކަށް އަޅުގަނޑަކަށް އަނެއްހެން ނުވިސްނޭ. އެހެންވީމާ، އަމުދުން ބައެއް އެހެން ޤައުމުތަކުގައި ޓެކްސްގައި މަސައްކަތްކުރާ ބޭފުޅުންނަށް ޓެކްސް ކަލެކްޓުކުރާ، ރެވެނިއު ކަލެކްޓުކޮށްފައި އޭގެ ޕަސެންޓެއް އެ މީހުންނަށް ކޮމިޝަނުގެ ގޮތުގައި ދެވިގެން ދާނެ. އެއީ ޓެކްސް ކަލެކްޓުކުރުމަށްޓަކައި ބާރުއެޅުމުގެ ގޮތުން އަޅުގަނޑުމެންގެ އަވައްޓެރި އިންޑިއާ ތަންތާނގައި ވެސް ހުރީ ހަމަ އެހެން. އެހެންވެއްޖެ ކަމުގައި ވަންޏާ އަމުދުން މި ޓްރައިބިއުނަލަކީ ކޯޓެއް. އެހެންވީމާ، އަޅުގަނޑަށް ހީވަނީ މުސާރަ ކަނޑައަޅުއްވާ ބޭފުޅުން ވެސް އެވަރަށް ވިސްނަވާނެހެން އިނގޭތޯ. ވަޒީފާއާ ބެހޭ ޓްރައިބިއުނަލަކީ މަޖިލީހުން ނިންމާ ބައެއް ނޫން. އެއީ ރައީސުލްޖުމުހޫރިއްޔާ ފޮނުއްވާ ބައެއް. މުސާރަ ވެސް ކަނޑައަޅުއްވާނީ ރައީސުލްޖުމުހޫރިއްޔާ. އެހެންވީމާ، އޭގެ މުސާރަ ހުރެދާނެ ތަންކޮޅެއް ކުޑަކޮށް. އެކަމަކު، މަޖިލީހުން ކަނޑައަޅުއްވާ ކޮމިޝަންތަކުގައި މުސާރަ 25000 ވަރު އުޅޭނެ ކަމަށް އަޅުގަނޑު ގަބޫލުކުރަނީ. އަމުދުން ޓެކްސްއާ ބެހޭ ކަމަކަށް ވެފައި މިކަން މި އޮންނަނީ. ސަރުކާރުގެ ރެވެނިއު ކަލެކްޓުކުރާނެ ޓީމު މިއީ. ސަރުކާރަށް ލާރި ހޯދައިދޭނެ ޓީމު މިއީ. އަދި އޭގެތެރެއިން ވެސް މީގެ މައްސަލަތައް ބަލާ ކޯޓު މިއީ. އެހެންވީމާ، މީގައި އުޅޭ މީހުންތައް ދިމަދިމާލަށް މިހެން ކަޅިއުކާލީމަ ހެއްލިގެން ދާ ކަހަލަ ގޮތަކަށް ވިޔަނުދީ ކަސްތޮޅު އަޅުވާފައި ބައިތިއްބާނެ ކަމަށް އަޅުގަނޑު ގަބޫލުކުރެވެނީ.

ގަމު ދާއިރާގެ މެންބަރު ޔޫސުފު ޢަބްދުލްޣަފޫރު ވާހަކަދެއްކެވުން:

އާދެ، ކުރީގައި ވަޒީފާ އަދާކުރައްވާފައި އޮތީ އިންލެންޑު ރެވެނިއު އޮތޯރިޓީގައި. ދެން އެތާ އެ ވަޒީފާ ވަރަށް ޝައުޤުވެރިކަމާ އެކު އަދާކުރެއްވި ކަމަށް ތި ވިދާޅުވަނީ. އަދި ހަމަ އެހެންމެ މި ޓެކްސްގެ ކަންތައްތަކަކީ ވެސް އެހާމެ ޝައުޤުވެރިވާ ކަމެއް ކަމަށް. އެހެންނަމަވެސް، އެ ވަޒީފާ އިން ކެނޑުމެއް ވެސް ނެތި، އަދި ސިޓީ ވެސް ނުފޮނުއްވާ ވަޒީފާ އަށް ވަޑައިގަތުން ހުއްޓާލެއްވީ އެތާނގެ ތެރޭގައި ދިމާވި މައްސަލައަކާ ގުޅިގެން ކަމަށް ތި ވިދާޅުވަނީ. ދެން، އަޅުގަނޑުގެ ސުވާލަކީ މި ޓްރައިބުނަލަކީ ހަމަ ތަފާތު ވަރަށް ގިނަ މީސްމީހުންގެ ޝަކުވާތައް ވެސް ހަމަ އެ ތަނުން ނިންމާ ގޮތާ މެދުވެސް އަދި ޝަކުވާތައް ވެސް އަންނާނެ ކަމެކޭ. އެހެންވީމާ، އެތާ ތެރެއިން ދެން މި ބާވަތުގެ ކަމެއް ނުވަތަ އެ ތަނުން މެންބަރަކާ ނުވަތަ ޓްރައިބިއުނަލްގެ މެންބަރަކާ ނުވަތަ ބޯޑު މެންބަރަކާ ނަމަވެސް ތި ބޭފުޅާ އާއި ދެ ބޭފުޅުންގެ ދެމެދުގައި ހިތްހަމަނުޖެހުމެއް އުފެދިއްޖެ ނަމަ ދެން މި ޝައުޤުވެރިކަން އެ ހިސާބުން ގެއްލޭނެތޯއޭ. އެ ދުވަހަކު ކިހިނެއްތޯއޭ ހަނދާނީ.

އަލްފާޟިލް ޙަސަން ޒުހައިރު މުޙައްމަދު ވާހަކަދެއްކެވުން:
އިންލެންޑު ރެވެނިއު އަށް އަޅުގަނޑު ވަޒީފާ އަށް ދިޔައީ ޚުދު އަޅުގަނޑު އަމިއްލަ އަށް އެދިގެން. އެ ތަނުން ނިކުތީ ވެސް އަޅުގަނޑު އަމިއްލަ އަށް ހުއްޓާލީ. އެކަމަކު މި ތަނަށް އަޅުގަނޑު އަމިއްލަ އަށް އެދިގެން އައިމަ އަދި މި ދޮރު އަޅުގަނޑަށް ހުޅުވާލަދިނީ މަޖިލީހުން. އެހެންވެއްޖެ ކަމުގައި ވެއްޖިއްޔާ އަޅުގަނޑުގެ ޒިންމާ އެއް އެބަ އޮތް. އަޅުގަނޑު ޖަވާބުދާރީ ވާންޖެހޭ ފަރާތްތައް ވެސް އެބަ އޮތް. އެ ދުވަހު އަޅުގަނޑު އާމުދަނީ ހޯދޭނެ މަގު ހުއްޓާލީމާ އަޅުގަނޑު ޖަވާބުދާރީ ވާންޖެހޭނީ އަޅުގަނޑުގެ ޢާއިލާ އަށް. މިއަދު އަޅުގަނޑު ޖަވާބުދާރީ ވާންޖެހޭ އަޅުގަނޑު ދޮރު ހުޅުވި މީހުންނަށް ވެސް. އެހެންވީމާ ޤައުމީ ޒިންމާ އެއް އަޅުގަނޑުގެ ބޮލުގައި މި އެޅުވެނީ. އަޅުގަނޑު މި ކަމާ ގަޔާވެގެން އަޔަސް.

ކެލާ ދާއިރާގެ މެންބަރު ޢަބްދުﷲ މަޢުޞޫމު ވާހަކަދެއްކެވުން:

ޒުހައިރު ވިދާޅުވި މިހާރު ވަތަނިއްޔާގައި ހުރިހާ ޕޭމަންޓްސްއާ ހަވާލުވެގެން އުޅޭ ވާހަކަ. އަޅުގަނޑުމެން ބައެއް ބައެއް ފަހަރު މަގުމަތިން ވެސް މިހެން ބޮޑެތި ކުންފުނިތަކުގެ ވާހަކަ މީހުން ދައްކާލާ އަޑު އިވޭ. އެހެން ދައްކާލާއިރު އެބަ އަޑު އިވޭ ވަތަނިއްޔާ އިން މިހެން ފުދޭ ވަރަކަށް ޕޭމަންޓްސްތައް ނުލިބިގެން އުޅޭ މީހުންތަކާ އެއްޗެހި ކޮންޓްރެކްޓަރުން. އެ ކަމާ ބެހޭ ގޮތުން ކީކޭތޯ ވިދާޅުވާނީ.

އަލްފާޟިލް ޙަސަން ޒުހައިރު މުޙައްމަދު ވާހަކަދެއްކެވުން:
އަސްލުގައި ވަތަނިއްޔާ ސަރުކާރާ އެކު ސޮއިކުރި ދުވަހު އެ ތަނަށް ނިކުތް މީހެއް އަޅުގަނޑަކީ. އެ ކަންތައް އެންމެ ރަނގަޅަށް ދައްކަން އެނގޭނެ އެކަކު އަޅުގަނޑަކީ. އެ ދުވަހުން ފެށިގެން އަޅުގަނޑުގެ އަތް މަތިން، އެ ދުވަހު އަޅުގަނޑު އެކަނި. އަޅުގަނޑާއި ބޭރު މީހަކާ ދެ މީހުން އެކަނި ފައިނޭންސް ޑިޕާޓްމަންޓުގައި ތިބީ. މިއަދު ފުޅާ ވެގެން ގޮސް އަޅުގަނޑުގެ އަތް މަތީގައި މި އޮތީ ކޭބަލް. އަޅުގަނޑަކީ ވެސް ޓީމެއްގެ މެނޭޖަރެއް. މަސައްކަތް ފަށައިގަނެގެން އައި އިރު އަޅުގަނޑުމެންނަށް ދިނީ ކުރު މުއްދަތެއް ރޭންޖު ދޭން. އެހެންވެގެން އަޅުގަނޑުމެން ދޫކޮށްލީ މަސައްކަތްތައް. ހަމަ ބަޔަކާ ހަވާލުކުރީ. ނަމަވެސް އަޅުގަނޑު ދަންނަވާލަ ދީފާނަން ދެން އަޅުގަނޑަށް ބޮޑަށް ތީތި ރަސްމީ ސުވާލަކަށް ވުރެ ވެސް ވައްތަރީ ނުރަސްމީ ސުވާލަކާ ވެސް މެ. ފާސްޓު ކޮމް ކިޔާ ބައެއް. އެ މީހުން އެކި މީހުން ގުޅިގެން ކުންފުނި ހަދައިގެން އެ މީހުންނަށް ގާތްގަޑަކަށް %80 ބޮޑު އެ މީހުންނާ ހަވާލުކުރީ މުޅި ރާއްޖޭގައި އަޅަންޖެހޭ. ސަބް ކޮށް ތަފާތު މީސްމީހުންނަށް ދިންކަން ވެސް އިނގޭ. އެހެންނަމަވެސް އަވަސްކުރަން އަޅުގަނޑުމެން ބޭނުންވީ. ސަބް ކޮށް ނެގި މީހާ އަނެއްކާވެސް ސަބުކޮށް ދިނީ. އެ ކަމެއް އަޅުގަނޑު ނުދެނަހުރިން. ދެން ދިނީ އޭނައަށް ސަބް ކޮށް. ގޮސް އެންމެ ފަހުން ރައްޔިތުން މަސައްކަތް ކުރީ. ރަށު ރައްޔިތުންނަށް ފެންނާނީ ވަތަނިއްޔާ އެންޓަނާ ޖަހާ ތަން. އަޅުގަނޑުމެން ހުންނާނީ ހަދާފައި އެގްރިމެންޓާ އެއްގޮތަށް ފާސްޓު ކޮމަށް ފައިސާ ދީފައި. ފާސްޓު ކޮމުން ސަބަށް، ސަބަށް، ސަބަށް ގޮސް ރަށު ރައްޔިތުންނަށް ދައްކަންޖެހޭ އެއްޗެއް. އެހެންވީމާ އެ އަޑުތައް ވަރަށް ބޮޑަށް ފެތުރިގެން ދިޔަ. ދެން ވެސް އަޅުގަނޑުމެން ހުޅުވާލިން ހޮޓްލައިނެއް ޝަކުވާހުށަހަޅަން. ހޮޓްލައިނަށް ޝަކުވާކުރި މީހުންނަށް އަޅުގަނޑުމެން ފާސްޓު ކޮމުން ކަނޑާފައި ބުރުނީ ރައްޔިތުންނަށް، ދިއްފުށީ ރައްޔިތުންނަށް، ހަވާލުކޮށްދީފައި އޮންނާނެ އިނގޭތޯ. އެ ޝަކުވާތައް މިހާރަކު ނާންނާނެ ޕޭމަންޓެއް ނުދީގެން، ނިލިބިގެންނެއް ޝަކުވާތަކެއް. އުޅޭ ޝަކުވާތަކަކީ އެއީ. 

މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:

އަޅުގަނޑުގެ ސުވާލަކީ ލީޑަރޝިޕް އެޑްވިޜަން އިނގޭތޯ. މިހާރު ސެކްޝަން ހެޑަކަށް ހުންނަވާފައި އިނގޭތޯ އޭރު ތި ބޭފުޅާގެ ދަށުން މަސައްކަތް ކުރާ ކުދިން ވެސް ތިބޭނެ އިންލޭންޑު ރެވެނިއު އޭ ވިދާޅުވީ ދެއްތޯ މަސައްްކަތްކުރީީ. ދެން އެހެން ހުންނަވާފައި އެހާ ޒިންމާދާރު ގޮތެއްގައި ހުންނަވާފައި ކީއްވެގެންތޯއޭ ކުއްލިއަކަށް އެއްވެސް އެެއްޗެއް އެ ބޭފުޅުންނަށް އެ ކަންތައްތަކާ ކުރިމަތި ނުލައްވާ ތަން ދޫކޮށްފައި ވަޑައިގެންނެވީ. އެ މައްސަލަ ހައްލު ނުކޮށް.

އަލްފާޟިލް ޙަސަން ޒުހައިރު މުޙައްމަދު ވާހަކަދެއްކެވުން:
އޭގައި ނޯންނާނެ ދެއްތޯ އެއީ ސޮފްޓްވެއަރ އެއް. އެ ސޮފްޓްވެއަރ އެތެރޭގައި ޑޭޓަރތަކާ ކުޅެވޭނީ އޭގެ ޕާސްވޯޑު އޮންނަ މީހުންނަށް އިނގޭތޯ. އެހެންވީމާ އެއަށް ކޮންމެ މީހަކު ވެސް ވަދެ އެއް ޕާސްވޯޑެއް ގެންގުޅޭނީ އެންމެން ވެސް. އަޅުގަނޑު ކުޑަކުޑަ މިސާލެއް ދަންނަވާލާނަން. ތި ބޭފުޅާ ސައިކަލަށް ފައިސާ ދައްކަން ދިޔައީ. ހަމަ ގަޑިއަށް ދުވަހަށް ދިޔައީ އިނގޭތޯ. ވަޑައިގެންނެވީ. ފައިސާ ދެެއްކީމާ ރިސިޕްޓު ޕްރިންޓު ވާއިރު އެބަ އިނދޭ އެމައުންޓު ތަންކޮޅެއް މަދުން. ކުއްޖާ ޓައިޕްކުރީ ރަނގަޅަށް. އެކަމަކު އެމައުންޓު އިންނަނީ ތަންކޮޅެއް ކުޑަކޮށް. އަނެއް ގޮޅިއަށް އަންނަނީ ފައިން. އެކަމަކު ޑޭޓް އިނީ ހަމަ ބަރާބަރަށް ދައްކާފައި. ދެން ކިހިނެއްތޯ ވަނީ. އޭތިކޮޅު ރިސިޓުކޮޅު ކަނޑާފައި ރަނގަޅަށް އަތުން ލިޔެފައި އަލުން ސިސްޓަމަށް ވަދެ ކުއްޖާ ޑޭޓު ރަނގަޅަށް އަޅަންޖެހެނީ. މެނުއަލީ އަޅަންޖެހެނީ. އެހެންވީމާ އެ ސަބަބަށްޓަކައި އަޅުގަނޑުމެން ވަރަށް ގިނަ ކުދިންނަށް އެބަ ޖެހޭ ބައެއް ދުވަސް ދުވަހު މިސާލަކަށް ކުންފުނިތަކުގެ ފީ ދެއްކުމުގެ އެންމެ ފަހު ދުވަހަކީ މާރޗް 30 އޭރު. އެ ދުވަހު އޮންނާނެ ކިޔު ޖެހިފައި. 4 ޖަހާއިރު ވެސް ނުނިމޭނެ އަޅުގަނޑުމެން އިނގޭތޯ. އެ ދުވަހުގެ ދިމާވި މައްސަލަތައް ހައްލުކުރަންޖެހޭނެ. އެކަކަށް ނުވާނެ މެންދަމު 12 ޖަހާއިރު ވެސް. ވަރަށް ގިނަ މީހުންނަށް ދީފައި އޮންނާނެ. އެހެން ހުއްޓާ އަޅުގަނޑުގެ ނަމުގައި މީހަކު ވަދެ މި ކަންތައް ކުރީމާ އަޅުގަނޑަކަށް ނޯންނާނެ ހެކި ދެއްކޭކަށް އަޅުގަނޑު ކުރީމޭ ވެސް އަޅުގަނޑު ނުކުރަމޭ ވެސް. އަޅުގަނޑު އެ ދުވަހު ޖިހާދާއި ތަހުރީމުމެން ކައިރީގައި ބުނިން ތި ކަންތައް ތި އޮތީ ތިހެން ވެފައޭ. ދެން ކީކޭހޭ އަޅުގަނޑު ބުނާނީ ތި ކަމުގައި. އެއްވެސް ހެއްކެއް އަޅުގަނޑަކަށް ނުދެއްކޭނެ. އެހެން ދިމާވި މައްސަލަ އެއް މައްސަލަ އަކީ. އެކަމަކީ އަސްލުގައި އޭގެ ތަފްސީލަށް ދާނެ ކަމެއް ނެތް އަޅުގަނޑު މިތާކު. އެހެން ދިމާވި ކަމެއް. އޭގައި ދިޔައީކީ ކޮންމެހެން ޒިންމާދާރު ވަޒީފާއެއްގައި ކޮޅުފައިން ޖަހާފައިދާ އުސޫލަކުންނެއް ނޫން އަޅުގަނޑު ނުކުމެގެން ދިޔައީކީ. އެހެންވީމާ އަޅުގަނޑަށް ކެތްކޮށްނުލެވިގެން އެ ތަނުން ނުކުންނަން ޖެހުނީ، އިނގޭތޯ ވަޒީފާ ދޫކޮށްލުގެ ގަސްތުގައި. 

މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:

މިހާރު އެތާ ސެކްޝަނުގެ ހެޑެއްގެ ގޮތުގައި ހުރެފައި، އޮތޯރިޓީގައި އަދި ހުންނެވި މިނިސްޓަރެއް ވެސް ދެއްތޯ. އެހެންވީމާ އެ ކަމާ ބެހޭ މަޢުލޫމާތު ފޯރުކޮށް، އެ ކަންތައް ހައްލުނުކުރެއްވީ ކީއްވެގެންތޯއޭ. ހެޑަކަށް ހުރެފައި އެ ތަނުން ދިޔައީ ނުބުނެ.

އަލްފާޟިލް ޙަސަން ޒުހައިރު މުޙައްމަދު ވާހަކަދެއްކެވުން:
އޭގައި (ވަަގުތުކޮޅަކަށްފަހު) ކަލްޗަރ ސިމްގެ ވެރިއަކަށް މީހަކު އަޅުގަނޑަށް އިނީ އޮޑިޓް ސެކްޝަން ހަވާލުވެފައި. ދެން އިންނާނީ އެޑްމިނިސްޓްރޭޝަނާއި ފައިނޭންސިންއާ. އޭނާ އާއި އަޅުގަނޑާ މި މައްސަލަ މި ދިމާވަނީ އިނގޭތޯ. އެ މައްސަލަތަކުގައި އަޅުގަނޑު ހަމަ އިތުރު އެހެން ހައްލެއް އޭގައި ނެތިގެން ދޫކޮށްލާފައި ދާންޖެހެނީ. 

މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:
އަޅުގަނޑު ދަންނަވާލަން އޮތް ސުވާލަކީ ތަނެއްގައި ޒިންމާދާރު ވަޒީފާއެއްގައި ހުރެފައި ދޫކޮށްލާފައި ދާއިރު އަޚުލާޤީ ގޮތުން ކުރަންޖެހޭ ކަމެއް ކަމަށް ޤަބޫލުކުރަންތޯ؟ އެ ބޭފުޅުންނަށް މަޢުލޫމާތު މިހެންމިހެން ތިމަންނަ މި ދަނީ މި ކަންތައްތަކާ ނުވެގެން އެ ތަނުގައި ބަޔާންކޮށްދޭން...

އަލްފާޟިލް ޙަސަން ޒުހައިރު މުޙައްމަދު ވާހަކަދެއްކެވުން:
އެ މައްސަލަ ހިނގާ ދިޔަ ގޮތް އަސްލުގައި އަޅުގަނޑު އިންފޯމުކުރިން އެ މީހުންނަށް، އެ މީހުންނާ މީޓު ވެސް ކުރިން އިނގޭތޯ. ބައްދަލު ވެސް ކުރިން. އިތުރަށް ވާހަކަވެސް ދެއްކިން. އެހެންނަމަވެސް އޭގެ އިތުރު ރީޒަނެއް ނީންނާނެ އަޅުގަނޑަށް ދެއްކޭނެ އަޅުގަނޑު ނުކުރާ ކަމެއްގެ ގޮތުގަ ވެސް އަދި ކުރި ކަމެއްގެ ގޮތުގައި ވެސް. އެހެންވީމާ، އެ މައްސަލައިގެ އެހެން ހައްލެއް އަޅުގަނޑަށް ނެތިގެން އަޅުގަނޑު ދިޔައީ ދޫކޮށްލާފައި. 

ރިޔާސަތުން ވާހަކަދެއްކެވުން:

ކޮބާ އިތުރު ސުވާލެއް އެބައޮތްތޯ. އާދެ، އެހެންވީމާ މިހާރު އެނގިވަޑައިގަންނަވާނެ ކެޕޭސިޓީ ހުރިހާ އެއްޗެއް އަޅުގަނޑުމެންނަށް ދަންނަވާލެވިއްޖެ ކުރީގައި ދެއްތޯ. ދެން %75 މާކްސް ލިބިގެން މި ބައި އަޅުގަނޑުމެންނަށް މަޖިލީހުގެ ފްލޯ އަށް ނަން ފޮނުއްވާނީ. މި ފަސް ބޭފުޅުންގެ މެދުގައި ތި ބޭފުޅާ ލިބިވަޑައިގަންނަވަންޖެހޭނެ މި ލިބޭ މާކްސްތަކުގައި ކޮންމެ ބޭފުޅަކު ވެސް 75 ލިބުނީމާ އަޅުގަނޑުމެން ރިކޮމެންޑުކުރާ، މި ކޮމެޓީން ރިކޮމެންޑުކުރާ ނަމެއްގެ ގޮތުގައި ނަން ފޮނުވޭނީ އިނގޭތޯ. ކުރީގައި ވެސް ދަންނަވާ ލެވިއްޖެ. ދެން، އެހެންވީމާ، އަޅުގަނޑު ވަކި އެއްޗެއް ނެތް ދަންނަވާކަށް.ދެން މިހާރު ބޭފުޅުން ތިއްބަވާތޯ މިހާރު؟ ކައިވެނި ބައްލަވައިގެން އުޅުއްވަނީ ދެއްތޯ؟ 

(ވަގުތުކޮޅަކަށްފަހު)

ހިންނަވަރު ދާއިރާގެ މެންބަރު އިބްރާހީމް މުޙައްމަދު ޞާލިޙު ވާހަކަދެއްކެވުން: 

އިތުރަށް ވިދާޅުވާނެ އެއްޗެއް އޮވެއްޖިއްޔާ އަޅުގަނޑުމެން ފުރުޞަތެއްއަރުވަން އެ ކަމަށް. ނިންމާލާއިރު ދެތިން މިނެޓުގެ.

އަލްފާޟިލް ޙަސަން ޒުހައިރު މުޙައްމަދު ވާހަކަދެއްކެވުން:
ނޫން، އަޅުގަނޑު އަނެއްހެން އިތުރަށް ދަންނަވާނެ އެއްޗެއް ނެތް. ދެން އަޅުގަނޑު އެ ހުރިހާ މަޢުލޫމާތެއް އަޅުގަނޑުގެ ސީ.ވީން ލިބޭނެ. އެހެންވީމާ ތީގައި އަޅުގަނޑުގެ ނަސަބު ކަންނޭނގެ ނޭނގޭނީ. އެހެން ހުރިހާ އެއްޗެއް އިނގޭނެ އިނގޭތޯ.

ރިޔާސަތުން ވާހަކަދެއްކެވުން:

އާދެ، ވަރަށް ބޮޑަށް ޝުކުރިއްޔާ އިނގޭތޯ ވަޑައިގެން ދެއްވީތީ. ދެން އަޅގަނޑުމެން އެހެން ޢިއްޒަތްތެރި މެންބަރަކު ސުވާލެއް ކުރައްވަން ބޭނުން ނެތީމާ މި ވަގުތު ނިމުނީ ކަމަށް އެ ބޭފުޅުން ނިންމެވީމާ. ވަޑައިގެންނެވީތީ އަޅުގަނޑު ޒުހައިރު އިޚުލާސްތެރިކަމާ އެކު ޝުކުރުދަންނަވާލަން. އަޅުގަނޑު ފިނޭންސް މިނިސްޓްރީއަށް ވަޑައިގެންނެވިއިރު ތި ބޭފުޅާ ނިކުމެވަޑައިގެންފި ދެއްތޯ. ޝުކުރިއްޔާ. އެހެންވަނީ. އާނ، އޯކޭ. (ވަގުތުކޮޅަކަށްފަހު) ޢަބްދުﷲ ނިޝާމް ދެއްތޯ. އަޅުގަނޑުމެން މިދަންނަވާލީ ޓެކްސް ޓްރައިބިއުނަލަށް އެދިވަޑައިގެންފައި އޮތީމަ. ރައީސުލްޖުމްހޫރިއްޔާ ތި ބޭފުޅާގެ ނަންފުޅު މި ވަނީ ރައްޔިތުންގެ މަޖިލީހަށް ފޮނުވާފައި. ރައްޔިތުންގެ މަޖިލީހުގެ އިޤުތިޞާދީ ކޮމިޓީ އަށް މަޖިލީހުގެ ފްލޯ އިން މިމައްސަލަ ފޮނުވާ އިންޓަރވިއުކުރުމާއި ކަންތައްތައް ކުރިޔަށް ގެންގޮސްދީ މިތަނުން ފާސްވާ ބޭފުޅުންގެ ނަންތައް ފޮނުވައިދޭން ވިދާޅުވެފައި ވާތީ، އަޅުގަނޑުމެން މި މަސައްކަތް މިކުރަނީ ފްލޯ އަށް ގެންދިއުމަށްޓަކައި. ދެން ވަޑައިގެން ދެއްވީތީ ފުރަތަމަ މަރުޙަބާ ދަންނަވަމުން އަޅުގަނޑު ދަންނަވާލަން އޮތީ ކޮމިޓީން ނިންމަވާފައި ވަނީ ކޭޕަބިލިޓީ އާއި ހާސިލުކޮށްފައިވާ ތައުލީމާއި މަޤާމާ ހުރި ގުޅުން %35، ލީޑަރޝިޕް އެންޑު ވިޜަން 25، އެކްސްޕީރިއަންސް 20، އަދި އިންޓަގްރިޓީ 20. މިގޮތަށް ބަލައިގެން ތި ބޭފުޅާ އަށް މާކްސް ދޭއިރު %75 ލިބިއްޖިއްޔާ މި ކޮމިޓީގެ ރެކޮމެންޑޭޝަން އޮތް ބޭފުޅެއްގެ ގޮތުގައި ފްލޯ އަށް ހުށަހަޅަން. ދެން އަޅުގަނޑު ދަންނަވާލަން އޮތީ ޤާނޫނުގެ 41 ވަނަ މާއްދާގައި ދަންނަވާފައި އޮތް ޝަރުތުތައް ޓްރައިބިއުނަލްގެ ހުންނަ ބޭފުޅަކަށް ހަމަވާން އެބަޖެހޭ. އެހެން ހަމަވެގެން އަޅުގަނޑުމެންނަށް ތި ބޭފުޅާގެ ނަން އެ ފުރަތަމަ އެޑްމިޓްވާންޖެހޭ އޮން މައިކުގައި. މައިކު ނިއްވާލަ ދެއްވާ. އަޅުގަނޑު ފުރުޞަތު އެރުވީމަ މައިކު އޮންކުރައްވާނީ. އެބަޖެހޭ ތި ބޭފުޅާ އެ ޝަރުތުތައް ފުރިހަމަވާ ބޭފުޅެއްކަން އިޤުރާރުވެ ވަޑައިގަންނަވަން. ދެން އޭގެފަހުން އަޅުގަނޑުމެން ފުރުޞަތު އަރުވަމުން ގެންދާނީ. ދެން މިހާރު މީގައި ދެން އިތުރަށް މާ ގިނަ ވާހަކަތަކެއް ނުދަންނަވާ އަޅުގަނޑު ދަންނަވާލާނަން ފުރަތަމަ ތި ބައި ކުރިޔަށް ގެންގޮސްދެއްވާށޭ. އޭރުން އަޅުގަނޑުމެން ކުރިޔަށް ގެންދާނަން. ޝުކުރިއްޔާ.
އަލްފާޟިލް ޢަބްދުﷲ ނިޝާމް ވާހަކަދެއްކެވުން:

އަޅުގަނޑު އިޤުރާރުވަން އަޅުގަނޑު މިހާރު އަދާކުރަމުންދާ ވަޒީފާ އާއި އަދި ޕާޓީއެއްގައި އުޅޭތީ އެ ޕާޓީން ވަކިވާން އިނގޭތޯ. އަޅުގަނޑު އިޤުރާރުވަން.

ރިޔާސަތުން ވާހަކަދެއްކެވުން:

މިކޮޅުން ހޮވިވަޑައިގެންފިއްޔާ އޭގައި އެ ބުނާ ގޮތަށް ކަންތައްތައް ކުރައްވަން ރުހިވަޑައިގަންނަވާ ނުވަތަ އިޤުރާރު ވާ ކަމަށް ވިދާޅުވަން އެބަޖެހޭ. 

އަލްފާޟިލް ޢަބްދުﷲ ނިޝާމް ވާހަކަދެއްކެވުން:

އާދެ، އަޅުގަނޑު އިޤުރާރުވަން އަޅުގަނޑު މި ޤާމަށް ހޮވިއްޖިއްޔާ މިހާރު އަދާކުރާ ވަޒީފާ އާއި އަދި ޕޮލިޓިކަލް ޕާޓީ އެއްގައި އުޅޭތީ އެ ޕާޓީގެ މެންބަރޝިޕް ދޫކޮށްލުމަށް އިޤުރާރުވަން އަޅުގަނޑު. 

ރިޔާސަތުން ވާހަކަދެއްކެވުން:

އެހެން ހުރިހާ ޝަރުތުތަކެއް ވެސް މިދެންނެވި މިޤާނޫނުގައި ހުރި ހުރިހާ ޝަރުތުތަކެއް ރިޕްލައިކުރައްވާނަމޭ ތި ވިދާޅުވީ. ކުރުކޮށް ވިދާޅުވީ ދެއްތޯ. އާދެ، އެހެންވީމާ، އަޅުގަނޑު ދަންނަވާލަން ދެން ބޭނުންވަނީ އަޅުގަނޑުމެންގެ ޢިއްޒަތްތެރި މެންބަރުން ސުވާލުކުރައްވަމުން ގެންދަވާނެ. ދެން އަޅުގަނޑުމެންނަށް މި ކުރީގައި ދަންނަވާލެވުނުހެން މި މަސައްކަތް ކުރިޔަށް ގެންދަނީ އެއްގޮތަކަށް ވެސް ބިރުފުޅުގެން ވަޑައިނުގަންނަވާށޭ. މި ހަމަ  ފްރެންޑުންގެ ގޮތުގައި ތި ބޭފުޅުން އަޅުގަނޑުމެން ހޮވާފައި މިތާ ބައިތިއްބި ބައެއްގެ ގޮތުގައި ވިސްނާވަޑައިގަންނަވާށޭ. އެއްގޮތަކަށްވެސް ޕެނިކުވެގެން އެކަހަލަ ގޮތަކަށް ނުގެންދަވާށޭ. މީ އިންވެސްޓިގޭޝަނެއް ނޫނޭ. އާދެ، މީ އިންޓަރވިއުއެކޭ ހަމަ. އެހެންވީމާ، މި ބޭފުޅުންނަށް އަޅުގަނޑު ފުރުޞަތުއަރުވާނަން ކުރިޔަށް ގެންގޮސްދެއްވުމަށް. އާދެ، ޢިއްޒަތްތެރި މެންބަރު ކުރިޔަށް ގެންގޮސްދެއްވާ.

ހިތަދޫ އުތުރު ދާއިރާގެ މެންބަރު މުޙައްމަދު އަސްލަމު ވާހަކަދެއްކެވުން:

އަޅުގަނޑަކީ މުޙައްމަދު އަސްލަމް ހިތަދޫ އުތުރު ދާއިރާގެ މެންބަރު އިނގޭތޯ. އަޅުގަނޑު ޢަބްދުﷲ ނިޝާމުގެ އަރިހުން ސާފުކޮށްލަން ބޭނުންވަނީ، ކީއްވެތޯ މި ކޮލިފިކޭޝަންގައި ތި ބޭފުޅާ މާސްޓަރސް އިން އޮޑިޓު މެނޭޖްމެންޓު އެންޑް ކޮންސަލްޓެންސީ އެހެންނޫންތޯ. ބަރމިންހަމް ޔުނިވަރސިޓީގައި ހައްދަވާފައި މި ވަނީ އެހެންނޫންތޯ. އަދި ބެޗްލަރ އޮފް އާރޓްސް އޮނަރސް އެކައުންޓިންގ އެންޑު ފައިނޭންސް، ޔުނިވަރސިޓީ އޮފް އީސްޓު ލަންޑަނުން ހައްދަވާފައި 2004 ވަނަ އަހަރު އެބަ އޮތް. ދެން މި ކޮލިފިކޭޝަނާ އެކު ކީއްވެތޯ މި ޓްރައިބިއުނަލަށް ކުރިމަތިލެއްވީ އެ ކުރީގައި މޯލްޑިވްސް އިންލެންޑު ރެވެނިއު އޮތޯރިޓީގެ ބޯޑު ވެސް މިދޭތެރެއިން އަޅުގަނޑުމެން ހަމަ މިއަދު މަޖިލީހުން ހޮވާ ނިމުނީ. މިދޭތެރެއިން އިންޓަރވިއުކުރީ. އެހެންނަމަވެސް އެލިސްޓުން ނުފެނި ކީއްވެތޯ ހަމައެކަނި ޓްރައިބިއުނަލަށް ތި ކުރިމަތިލެއްވީ. ފުލްޓައިމުކޮށް އެކަހަލަ މަސައްކަތެއް ކުރައްވަން ބޭނުންފުޅު ނުވާތީތޯ ނުވަތަ ކޮންކަހަލަ އިންޓްރަސްޓެއްތޯ މި ކަމުގައި އޮތީ. 

އަލްފާޟިލް ޢަބްދުﷲ ނިޝާމް ވާހަކަދެއްކެވުން:

އާދެ، ޝުކުރިއްޔާ. އަޅުގަނޑު އަސްލު ބޯޑަށް ވެސް ވަރަށް ބޮޑަށް އިންޓްރަސްޓު ހުރި. އެހެންނަމަވެސް އަޅުގަނޑުގެ އެއް ބަނޑު އެއް ބަފާ ބޭބެ އެއް އެމަޤާމަށް އެޕްލައިކުރީމަ ދެން އަޅުގަނޑު އެހާ ހިސާބުން އޭތި ޑްރޮޕް ކުރީ. އެ އަސްލު އަޅުގަނޑު ވަރަށް ޝައުޤު ހުރި ބޯޑަށް ވެސް ޓެކްސް އޮތޯރިޓީ އަށް. އެއީ އަސްލު މެއިން ރީޒަނަކީ. އެއީ މުޙައްމަދު ޝިޔާމު. އެކަމަކު އަޅުގަނޑަކަށް ހިއެއް ނުވޭ ނަން މިކޮޅަށް އައިހެނެއް. 

ރިޔާސަތުން ވާހަކަދެއްކެވުން:

މިހާރު ކޮން ވަޒީފާއެއްގައި ތި އުޅުއްވަނީ، ހުންނަވަނީ. 

އަލްފާޟިލް ޢަބްދުﷲ ނިޝާމް ވާހަކަދެއްކެވުން:

މިހާރު އަޅުގަނޑު މި އުޅެނީ ފެކަލްޓީ އޮފް މެނޭޖްމެންޓު އެންޑު ކޮމްޕިއުޓިންގެ އެސިސްޓެންޓު ލެކްޗަރަރ ގްރޭޑް2ގެ މަޤާމުގައި. އަޅުގަނޑު 2005 އަހަރު މާރޗުން ފެށިގެން އެސިސްޓެންޓު ލެކްޗަރަރ ގްރޭޑް 1 އާއި 2 ގެ މަޤާމުގައި ފާއިތުވެ ދިޔަ ދުވަސްތަކުގައި ކޮށްފައި ވަނީ. ދެން އެކައުންޓިން ކޯސްތައް އަޅުގަނޑު ހޭންޑުލްކުރަނީ އަނެއްހެން.  ފެކަލްޓީ އޮފް މެނޭޖްމެންޓު އެންޑު ކޮމްޕިއުޓިންގެ އެކައުންޓިން ޑިޕާރޓްމެންޓު އަޅުގަނޑު މިހާރު ބަލަހައްޓަމުން ދަނީ. 

ރިޔާސަތުން ވާހަކަދެއްކެވުން:

މި ޤާނޫނުގައި އޮންނަ ގޮތުން އަޅުގަނޑުމެންނަށް އެބަ ލާޒިމުކުރޭ މި ބޯޑަށް މީހުން ހޮވާއިރު 42 ވަނަ މާއްދާގައި މި ބުނަނީ ޓްރައިބިއުނަލަށް ޢައްޔަންކުރެވޭ މެންބަރު އެ މަޤާމުގައި ދެމިހުންނާނީ 5 އަހަރު ދުވަހުއޭ ދެއްތޯ. ދެން މީގައި 41 ވަނަ މާއްދާގައި މި ބުނަނީ މަދުވެގެން އެއް މެންބަރަކު ވާންވާނީ ދިވެހިރާއްޖޭގައި ނުވަތަ އެހެންވެސް ތަނެއްގައި ޓެކްސްއާ ބެހޭ ޤާނޫނީ ތަޖުރިބާ ހާސިލުކޮށްފައިވާ ނުވަތަ ޓެކްސް އެކައުންޓެންސީގެ ދާއިރާގައި ޢަމަލީ ގޮތުން މަސައްކަތްކޮށްފައިވާ މީހަކަށޭ. ދެން 2 ގައި އެބަ ބުނޭ މަދުވެގެން 2 މެންބަރަކު ވާންވާނީ ދިވެހިރާއްޖޭގައި ޤާނޫނީ ދާއިރާގައި މަސައްކަތްކޮށް މަދުވެގެން 3 އަހަރު ދުވަހުގެ ތަޖުރިބާ ލިބިފައި ވާ ނުވަތަ ޤާނޫނީ ދާއިރާ އިން މަތީ ތައުލީމު ހާސިލުކޮށްފައިވާ މީހަކަށެވެ. މީގެ ކޮން ކެޓަގަރީ އަކަށްތޯ މި 2 ކެޓަގަރީގެ ތެރެއިން އަޅުގަނޑުމެން ތިބޭފުޅާ ފައްތާނީ. ތި ބޭފުޅާ ކުރިމަތިލެއްވީ ޤާނޫނުގައި މި އަޅުގަނޑުމެންނަށް ލާޒިމުކޮށްފައި އޮތް ކަމެއް މި ކަމަކީ. އެހެންވީމާ، މީގެތެރެއިން ކޮންބަޔަކަށްތޯއޭ.

އަލްފާޟިލް ޢަބްދުﷲ ނިޝާމް ވާހަކަދެއްކެވުން:

ތީގެ ތެރެއިން އަޅުގަނޑު ބޮޑަށް އިންވޯލްވެ މި އުޅެނީ މިހާރު ކިޔަވައިދިނުމުގެ ދާއިރާގައި. ދެން އެ ގޮތުން ވެސް އަޅުގަނޑަށް ޤަބޫލުކުރެވުނު ގޮތުގައި އެއީ ވެސް އެކްސެޕްޓެބަލް ފީޑެއް. އެއީ ދުނިޔޭގެ ޕްރޮފެޝަނަލް އެކައުންޓިން ކޮލިފިކޭޝަންސް، މިސާލަކަށް އޭ.ސީ.ސީ އެކަހަލަ އެއްޗެހީގެ މެންބަރޝިޕް ދޭއިރު ވެސް މިސާލަކަށް ލެކްޗަރަރއެއްގެ މަޤާމުގައި މިދެންނެވި އެކައުންޓިން ދާއިރާގައި ހޭދަކޮށްފައި ހުރި ކަމަށް ވެއްޖިއްޔާ އެއީ އެކްސެޕްޓެބަލް އެކްސްޕީރިއެންސަކަށް ބަލާ. އެހެންވީމާ، އެގޮތުން އަޅުގަނޑު ބޮޑަށް....

ރިޔާސަތުން ވާހަކަދެއްކެވުން:

އުހޫނ، އަޅުގަނޑު މިދަންނަވާލި އެއްޗެއް ދަންނަވާބައްލަވާ. މިހާރު އަޅުގަނޑު މިދަންނެވީ އެއް މެންބަރަކު މަދުވެގެން ވާންވާނީ ދިވެހިރާއްޖޭގައި ނުވަތަ އެހެންތަނެއްގައި ވިޔަސް ޓެކްސްއާ ބެހޭ ޤާނޫނީ ތަޖުރިބާ ހާސިލުކޮށްފައިވާ ނުވަތަ ޓެކްސް އެކައުންޓެންސީގެ ދާއިރާގައި ޢަމަލީ ގޮތުން މަސައްކަތްކޮށްފައިވާ މީހަކަށޭ. މި 2 ޝަރުތު. ދެން މަދުވެގެން 2 މެންބަރަކު ވާންވާނީ ދިވެހިރާއްޖޭގައި ޤާނޫނީ ދާއިރާގައި މަސައްކަތްކޮށް މަދުވެގެން 3 އަހަރު ދުވަހުގެ ތަޖުރިބާ ލިބިފައިވާ މީހެއް ކަމަށޭ އިނގޭތޯ. މީގެތެރެއިން ކޮން ބަޔެއްގެ ތެރެއަށްތޯއޭ ހިމެނެނީ. އަދި އެބަ އުޅޭ މި ނޫނަސް 5 ބޭފުޅުން އަޅުގަނޑުމެން ހޮވަނީ. މި ދައްކަނީ 3 މީހެއްގެ ވާހަކަ. އަދި 2 މީހުން އެބަ ތިބި އަޅުގަނޑުމެންނަށް އަދި އެހެން ކެޓަގަރީގެ މީހުން ވެސް ހޮވިދާނެ. އެކަމަކު މި މަސްޓޭ އެބަ ވިދާޅުވޭ. މި ވަރަށް އިންނަންޖެހޭނޭ އިނގޭތޯ. އެހެންވެ އަޅުގަނޑު މިދެންނެވީ މީގެތެރެއިން ބޭފުޅަކަށްތޯއޭ ނުވަތަ ޖެނެރަލްކޮށް އަންނަ ބޭފުޅެއްގެ ގޮތުގައިތޯއޭ އަޅުގަނޑުމެން ތި ބޭފުޅާ ފާހަގަކުރަންޖެހޭނީ.

އަލްފާޟިލް ޢަބްދުﷲ ނިޝާމް ވާހަކަދެއްކެވުން:

ތީގެ ތެރެއިން މިދެންނެވިހެން އަޅުގަނޑު އެހާ ސްޕެސިފިކުކޮށް ނުދިޔައިމަ ކަށްނޭނގެ. އެކައުންޓިން ސައިޑުގެ މީހެއްގެ ގޮތުގައި އަޅުގަނޑު އެޕްލައިކުރީ އިނގޭތޯ.

ރިޔާސަތުން ވާހަކަދެއްކެވުން:

ސާފުވެއްޖެ. ދެން ކިހާވަރެއްގެ މުސާރަފުޅެއް މި ޓްރައިބިއުނަލްގެ މީހަކަށް ދޭންޖެހޭނެ ކަމަށް ޤަބޫލުފުޅު ކުރައްވަންތޯ. މިހާރު މީގައި ވަރަށް ބައިވަރު ކަންތައް ޝަރުތުތަކެއް އެބަ ބުނޭ ޓްރައިބިއުނަލްގައި ހުންނަ ބޭފުޅެއްގެ ގައިގައި ހުންނަންޖެހޭނެ ކަމަށް. އެހެންވީމާ، އެ ޝަރުތުތަކަށް ބަލާއިރު ބައެއް ކަހަލަ ކަންތައްތަކުން އެބަ ވަކިވެވަޑައިގަންނަވަންޖެހޭ. މިސާލަކަށް ސިޔާސީ ޕާޓީއެއްގައި ހުރި ކަމަށް ވަންޏާ ވެސް ވަކިވާން އެބަޖެހޭ. ދެން އެއްވެސް ޕާޓީއެއްގައި ނުހުރެވޭނެ ކަން އެބަ އިނގޭ. ދެން އޭގެ ބޭނުން ވެސް އެނގިވަޑައިގަންނަވާނެ. މި ޤާނޫނު ބައްލަވާލައްވައިފިންތޯ އެއްކޮޅުން އަނެއްކޮޅަށް. އެހެންތޯ. މީގައިވާ މަސްއޫލިއްޔަތުތައް އަދާ ކުރެއްވޭނެތޯ އިންސާފުވެރިކަމާ އެކީގައި. 

އަލްފާޟިލް ޢަބްދުﷲ ނިޝާމް ވާހަކަދެއްކެވުން:

އަޅުގަނޑުގެ އަދި ޚާއްޞަކޮށް އެތިކްސް ސަބްޖެކްސްތައް ވެސް ވަރަށް ބޮޑަށް ކިޔަވައިދެމުންދާ މީހަކަށް ވާތީ އަޅުގަނޑަކީ އިންޓަރގްރިޓީ އިޝޫސް އާއި އެތިކަލް އިޝޫސް ވަރަށް ބޮޑަށް އިނގޭ އަޅުގަނޑަށް. އަޅުގަނޑު ބަލާ މައްސަލައެއްގައި ވެއްޖިއްޔާ ވީހާވެސް ފެއަރކޮށް އަޅުގަނޑު ގެންދެވާނެ ކަމުގެ ޔަޤީންކަން އަރުވަން. އިންޓަރގްރިޓީ އެއްޗިހި.

ރިޔާސަތުން ވާހަކަދެއްކެވުން:

އެއްވެސް އިރަކު އެއްވެސް ޚިޔާލުފުޅެއް އެބަހުރިތޯ ޕޮލިޓިކަލް ދާއިރާއެއްގައި އެއްވެސް ކަހަލަ މަޤާމެއްގައި އުޅުއްވަން.

އަލްފާޟިލް ޢަބްދުﷲ ނިޝާމް ވާހަކަދެއްކެވުން:

އަޅުގަނޑު އެއްވެސް އެހާ ޕޮލިޓިކަލް ސައިޑުގައި އެއްވެސް ވަރަކަށް އިންޓްރަސްޓެއް ހުންނަ މީހެއް ނޫން އަޅުގަނޑަކީ. 

ރިޔާސަތުން ވާހަކަދެއްކެވުން:

ދެން ކީއްވެގެންތޯ ޕާޓީ އެއްގައި އުޅުއްވަނީ. 

އަލްފާޟިލް ޢަބްދުﷲ ނިޝާމް ވާހަކަދެއްކެވުން:
އެއީ ވަރަށް ކުރީގައި ތަންކޮޅެއް ކުރީގައި ދެން އަޅުގަނޑު މާ ހަލަބޮލި ވެގެން އުޅުނު ދުވަސްވަރެއްގައި ދެން އެ ޕާޓީ އަކަށް ސޮއިކުރިން އަޅުގަނޑު. އޭރު އަދި ޖުމްހޫރީ ޕާޓީ އެއް ނުއުފެދޭ. އެއީ އެމް.ޑީ.ޕީ. 

ހިންނަވަރު ދާއިރާގެ މެންބަރު އިބްރާހީމް މުޙައްމަދު ޞާލިޙު ވާހަކަދެއްކެވުން:

ދެންމެ ވިދާޅުވެއްޖެ ބޯޑަށް ކުރިމަތި ނުލެއްވީ ބޭބެ އެއް ކުރިމަތިލައްވާފައި އޮތީމައޭ. ދެން އެއް ގޮތަކުން ވަރަށް ރަނގަޅު އިންޓަރގްރިޓީގެ ހަމަ ޕްލަސް ޕޮއިންޓެއް ކަށްނޭނގެ އެއީ. އަޅުގަނޑު އޮޅުން ފިލުވާލަން ބޭނުންވަނީ މިސާލަކަށް ޢާއިލީ ބޭފުޅެއްގެ މައްސަލަ އެއް މި ޓްރައިބިއުނަލަށް ހުށަހެޅިއްޖިއްޔާ ކިހިނެއްތޯއޭ ކަންތައް ކުރައްވާނީ. 

އަލްފާޟިލް ޢަބްދުﷲ ނިޝާމް ވާހަކަދެއްކެވުން:

ޢާއިލީ މީހަކު އަޅުގަނޑު ބަލާ މައްސަލައެއްގައި އިންވޯލް ވެއްޖެ ކަމުގައި ވެއްޖިއްޔާ އަޅުގަނޑު ޖެހޭނީ ޕްރޮފެޝަނަލް އޭގެ އޮބްޖެކްޓިވިޓީ އޭގެ ބައިން އަޅުގަނޑު ޖެހޭނީ އެ ކަންތަކުން އެކަހެރިވާން. އެހެންވީމާ، އަޅުގަނޑު އެ މައްސަލައެއްގެ ތެރޭގައި އިންވޯލެއް ނުވާނަން. އެހެން ޓްރައިބިއުނަލްގައި އުޅޭނެ އެހެން މެންބަރުން ވެސް. އެހެންވީމާ، އެ ބޭފުޅުން އެ ކަންތަކުގައި ހޭންޑުލް ކުރައްވަންޖެހޭނީ. 

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

ޝުކުރިއްޔާ. ދެން ރާއްޖޭގައި މިހާރު މި އޮންނަނީ އެކި ދިމަދިމާ އިން ވެސް މީހުން މަދުކޮށް މި އުޅެނީ. ދެން މިހާރު ކޮލެޖުގައި އުޅުއްވާފައި މިކޮޅުން އަޅުގަނޑުމެން މަޖިލީހުގެ ފަރާތުން ޓްރައިބިއުނަލަށް ހޮވިވަޑައިގެންފިއްޔާ ފެކަލްޓީ އަށް ލިބޭ ގެއްލުން ފެކަލްޓީ ބޭފުޅުން ފޫ ބެއްދޭނެތޯ. 

އަލްފާޟިލް ޢަބްދުﷲ ނިޝާމް ވާހަކަދެއްކެވުން:

ފެކަލްޓީގައި ފުދޭވަރަކަށް މިހާރު ވެސް އަނެއްހެން ޝޯޓޭޖެއް އެބަ އުޅޭ އިނގޭތޯ. އެހެންނަމަވެސް، އަޅުގަނޑަށް ހީވަނީ މިހާރު ވެސް ބޭފުޅުންތަކެއް ތައުލީމް ހާސިލުކުރަމުން އެބަދޭ. އެހެންވީމާ، އެ ބޭފުޅުން ރިޓަންކުރީމަ އަޅުގަނޑަށް ހީވަނީ އަނެއްހެން އޭގައި ފެކަލްޓީ އަށް އަނެއްހެން އިތުރަށް ދިމާވާނެ މައްސަލަތަކެއް ނީންނާނެ ހެން. ދެން ބޮޑަށް މިހާރު ވެސް ފެކަލްޓީގައި ކިޔަވައިދޭ ލެކްޗަރަރ އިންނަކީ އަނެއް ބޭރުން މިދެންނެވީ ޕާޓް ޓައިމަރސްގެ ގޮތުގައި ދާ ބޭފުޅުން އެއީ. އެހެންވީމާ، އެބައި އަނެއް ގޮތަށް ދައްޗެއް ވާނެ ކަމަކަށް އަޅުގަނޑަކަށް ނުއެއް ފެނޭ. 
ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

މި ޓްރައިބިއުނަލްގައި މަސައްކަތް ކުރައްވާއިރު ކުޑަކުޑަ ކޮމިއުނިޓީ އެއް ވީމަ ދެން ޓްރައިބިއުނަލަކީ ގިނަ ފަހަރަށް ހަމަ މައްސަލަތަކައިގެން ބޭފުޅުން ވަޑައިގަންނަވާނީ. ދެން މަސައްކަތްކުރައްވާއިރު އެއްވެސް ކަހަލަ ދަތިކަމަކާ ދިމާވެދާނެތޯ މި ކޮމިއުނިޓީ ކުޑަވީމަ. 

އަލްފާޟިލް ޢަބްދުﷲ ނިޝާމް ވާހަކަދެއްކެވުން:

ތިއީ ވަރަށް ރަނގަޅު ސުވާލެއް. އަސްލު އަނެއް ކުޑަކުޑަ ސޮސައިޓީއަކަށް ވާތީ އަޅުގަނޑުމެންނަށް ވަރަށް ގިނަ ޗެލަންޖްސްތައް އަންނާނެ. ގިނަ ފަހަރަށް ހަމަ ދަންނަ ވަރަށް ގާތް ބޭފުޅުންނާ ދިމާވާނީ ވެސް މިދެންނެވީ. އެހެންވީމާ، އެކަހަލަ ގޮތްގޮތުން ދިމާވާނެ ވަރަށް ގިނަ ދަތިތައް އަންނާނެކަން އަޅުގަނޑަށް އިނގޭ. އެހެންނަމަވެސް، އަޅުގަނޑުމެންގެ އިޝޫއަކީ ޙަޤީޤަތުގައި އަޅުގަނޑުމެންނަށް ހަވާލުވެފައި އޮތް ޓާސްކު ފުލްފިލްކުރުން ކަމަށް ވާތީ އަޅުގަނޑު އެ ކަންތަކަށް ކަންނޭނގެ ފޯކަސް ކުރަންޖެހޭނީ ބޮޑަށް. އެކަންތަކަށް ފޯކަސްކުރެވިގެން އެ ކަންތަކަށް އަޅުގަނޑުމެން މަސައްކަތްކުރަމުން ދާނީ. 
ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:
އެކަމުގެ އަމިއްލަ ޒިންމާ ނުނަގާ އެ މަސައްކަތް ކުރަމުންދާއިރު އެއްވެސް ކަހަލަ ކޮން ކަމަކުންތޯ ހިތްހަމަޖެހުން ހޯއްދަވާނީ. 

އަލްފާޟިލް ޢަބްދުﷲ ނިޝާމް ވާހަކަދެއްކެވުން:
އެކަހަލަ ކަންކަމުން ދެން އަޅުގަނޑުމެން ބޮޑަށް ޓާސްކު ބޭސް ދެއްތޯ އެ ކަންތައްތައް މައްސަލަ ވީހާވެސް ފެއަރކޮށް ބެލިގެން އަދި މީޑިޔާތަކުން ވެސް އަދި ހުރިހާ ގޮތްގޮތުން ވެސް އެ ކަންތައް ދަނީ ފެއަރކޮށް ކަން އިނގޭ އެނގުމަކީ އަޅުގަނޑުމެންނަށް ލިބިގެންދާނެ ވަރަށް ބޮޑު ހިތްހަމަޖެހުމެއް ކަމަށް ދެކެނީ.
ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

 ދެން އެހެން ބޭފުޅުންނަށް މި މައްސަލަ ތި ރަނގަޅަކަށް ނޫނޭ ނިންމަނީ ބުނުމުގެ ފުރުޞަތު އޮންނާނެ ނޫންތޯ އެކަންތަކުން ސަލާމަތްވާނެ ގޮތެއް އޮންނާނެތޯ؟

އަލްފާޟިލް ޢަބްދުﷲ ނިޝާމް ވާހަކަދެއްކެވުން:
އަޅުގަނޑު އެއްވެސްކަމެއް ނިންމާ ކޮންމެ ނިންމުމަކީ ވެސް ކޮންމެވެސް އެއް ޕާޓީއަކަށް ޑިސްއެޑްވާންޓޭޖު އޮންނާނެ ކަމެއް. އެހެންނަމަވެސް، އަޅުގަނޑުމެން ބަލަންޖެހެނީ އަޅުގަނޑުމެންގެ އެ ހެދިފައި އޮތް ޤާނޫނުތަކާއި ގަވާއިދުތަކަށް ފޯކަސްކުރެވިގެން އެއަށް އަޅުގަނޑުމެން ފޯކަސްކުރާނީ. އެހެންވީމާ، އެހެން އަންނާނެ އިތުރު ދަތިތަކެއް ހިއެއް ނުވޭ. އޮންނާނެހެނެއް ފެއަރކޮށް ނިންމޭ ކަމަށް ވެއްޖިއްޔާ.

ރިޔާސަތުން ވާހަކަދެއްކެވުން:

ކިހާވަރެއްގެ މުސާރައެއް ލިބިވަޑައިގަންނަވާނެ ކަމަށް އުއްމީދުކުރަނީ. މިހާރު ރައްޔިތުންގެ މަޖިލީހުން މުސާރަ ކަނޑައަޅަން މި އޮންނަނީ މިނިސްޓްރީ އޮފް ފައިނޭންސްގެ ލަފާފުޅާ އެކީގައި. އެހެންވީމާ، ކިހާ ވަރެއް ވާނެތޯ.
އަލްފާޟިލް ޢަބްދުﷲ ނިޝާމް ވާހަކަދެއްކެވުން:
އަޅުގަނޑު ބޮޑަށް އަޅުގަނޑަކަށް ނޭނގެ އަސްލު ތި ރޭންޖެއް މިހާރު އެކަހަލަ ކަންކަމުގައި އުޅޭ. އެހެންނަމަވެސް، މި ޓްރައިބިއުނަލް އަޅުގަނޑު ލަފާކުރެވުނީ ގާތްގަނޑަކަށް ޓްވެންޓީ ފައިވް ތައުޒަން ކަންނޭނގެ، އެމްޕްލޯއިމަންޓު ޓްރައިބިއުނަލަށް ވެސް ދޭ އެހާކަށްހާ ވަރު. އެހެންވީމާ، އަޅުގަނޑަކަށް އެގްޒޭކްޓްލީ. އެހެންނަމަވެސް، މަޖިލީހުން ހުށަހަޅާ ކޮންމެ އެއްޗެއް ވެސް އަޅުގަނޑުމެންނަށް އެކްސެޕްޓަބަލް ވާނެ. 

ރިޔާސަތުން ވާހަކަދެއްކެވުން:

ދެން ޓްރައިބިއުނަލަށް ހޮވިވަޑައިގަތީމަ އެހެން ވަޒީފާއެއްގައި ހުންނަވަން ޚިޔާލުފުޅު ކުރައްވަންތޯ. 

އަލްފާޟިލް ޢަބްދުﷲ ނިޝާމް ވާހަކަދެއްކެވުން:
އަޅުގަނޑު ޓްރައިބިއުނަލަށް ހޮވިޖިއްޔާ އިތުރު ވާޒިފާއެއްގައި އުޅޭކަށް ޚިޔާލެއް ނުކުރަން. ނުވެސް އުޅެވޭނެ ކަންނޭނގެ. 

ރިޔާސަތުން ވާހަކަދެއްކެވުން:

އާދެ، ދެން އޮފް ދި ރެކޯޑުގައި އަޅުގަނޑު ދަންނަވާލާނަން. (ވަގުތުކޮޅަކަށްފަހު) އެހެން ސުވާލެއް އެބަ އޮތްތޯ އެހެން ބޭފުޅަކު. ޔޫސޭ، އިބޫ. އާދެ، އެހެންވީމާ... 
މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:

އަޅުގަނޑުގެ ސުވާލަކީ ޓްރައިބިއުނަލްތައް އުފެއްދިގެންދާއިރު ރާއްޖެ އަށް ޓެކްސް މިއީ އާ ކަމެއް ދެއްތޯ. ދެން މީގެތެރޭގައި އެބަ އޮތް މާލީ ޓެކްސް. ވިޔަފާރި އާއި އިޤްތިޞާދާއި ޤާނޫނީ ދާއިރާއިންނާ މި ހުރިހާ އެކްސްޕީރިއަންސްތަކެއް އެބަ ހުންނަންޖެހޭ. އެ ސިފަ، އެއީ އެއް ސިފަ.  ދެން މީގެތެރެއިން މި ކަންތައްތައް ކުއްލިއަކަށް މިކަމެއް ކުރަން ފެށީމަ ހަމަ ދިމާވާނެ ވިސްނުމެއް އެބަހުރިތޯ. ދިމާވާނެ ގޮންޖެހުންތަކަކީ ކޮބައިކަން. 

އަލްފާޟިލް ޢަބްދުﷲ ނިޝާމް ވާހަކަދެއްކެވުން:
ވަރަށް ގިނަ ދަތިތަކެއް ފުރަތަމަ ކޮޅުގައި ހުންނާނެ. އެހެންނަމަވެސް، އަޅުގަނޑުމެން ދުނިޔޭގެ އެހެން ތަންތާނގައި ވެސް އެކަންތައް ކުރޭ ގޮތްތައް ރިސަރޗުކޮށްގެން އެ ކަންތަކަށް ފޯކަސްކޮށްގެން އެ ގޮތަށް ބަލައިގެން އަޅުގަނޑުމެން އެ ކަންތައް ހައްލުކުރެވޭނެ ކަމަށް އަޅުގަނޑު ބަލަނީ. 
(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:

އާދެ، އެހެންވީމާ، ތި ބޭފުޅުން އިތުރު ސުވާލެއް ނެތިއްޔާ އަޅުގަނޑު އެ ބޭފުޅާ އަށް ދަންނަވާލަންތޯ ދާން. ވަރަށް ބޮޑަށް ޝުކުރިއްޔާ އިނގޭތޯ ދެއްވި ޖަވާބުތަކަށް އަޅުގަނޑުމެންނަށް ވަޑައިގެން ދެއްވީތީ. (ވަގުތުކޮޅަކަށްފަހު) އާދެ، ވަރަށް ބޮޑަށް ޝުކުރިއްޔާ. އަޅުގަނޑުމެން މިދަންނަވާލީ އިބްރާހީމް އަފީފަށް މިހާރު މޯލްޑިވްސް އިންލެންޑް ރެވެނިއު އޮތޯރިޓީގެ ޓްރައިބިއުނަލަށް އެދިވަަޑައިގެންފައިވާތީ ރައީސުލްޖުމްހޫރިއްޔާ މިކޮޅަށް ނަންފުޅު ފޮނުއްވާފައި މި ވަނީ. އެކަމަށް އެދިވަޑައިގެންނެވި ހުރިހާ ބޭފުޅުންގެ ޤާނޫނުގައި އެކަން އޮންނާތީ. ދެން އެހެންވީމާ، އެ ގޮތުން އަޅުގަނޑުމެން މި ރޭގެ މަޖިލީހުން ނިންމަވާފައި މި ވަނީ އިޤްތިޞާދީ ކޮމިޓީން އިންޓަރވިއުކޮށްގެން މާކްސް ދޭ ގޮތަށް. އެކޮޅަށް ފޮނުވާލަން. ދެން މަޖިލީހުގެ ފްލޯރ އިން ދެން ގޮތެއް ނިންމަވާނީ. ދެން އަޅުގަނޑުމެން މި ކޮމިޓީން ނިންމާފައި މި ވަނީ އިންޓަރވިއުކުރުމުގައި މަސައްކަތްކުރާނެ ގޮތަކީ މި ކޭޕަބިލިޓީ އާއި ހާސިލުކޮށްފައި ވާ ތަޢުލީމާއި މަޤާމާ ހުރި ގުޅުން %35. ލީޑަރޝިޕް އެންޑު ވިޜަން %25. އެކްސްޕީރިއަންސް %20. އިންޓަގްރިޓީ %20. މިގޮތަށް ބަލައިގެން %75 މާކްސް ލިބޭ ބޭފުޅުން، އެއީ މިކޮމިޓީގެ ރެކޮމަންޑޭޝަން ލިބޭ ބޭފުޅުން ކަމަށް ދަންނަވަން. 5 ބޭފުޅަކު މި ހޮވަނީ. އެހެންވީމާ، މިޤާނޫނުގެ ފުރަތަމަ މި ބޭފުޅުން އިންޓަރވިއުކުރުމުގެ، ސުވާލުކުރެއްވުމުގެ ކުރީގައި އަޅުގަނޑު ދަންނަވާލާނަން މިޤާނޫނުގެ 41 ވަނަ މާއްދާގައި މި ބުނެފައި ވާ ޝަރުތުތައް ހަމަވާ ބޭފުޅެއް ކަމަށް އެބަޖެހޭ ފުރަތަމަ އިޤްރާރުވެ ވަޑައިގަންނަވަން. ހޮވިވަޑައިގެންފީ ވިއްޔާ މިހާރު ފަހަރެއްގައި އެހެން ކަމެއް ހުއްޓަސް އޭގެން ވަކިވެވަޑައިގަންނަވާނެ ކަމަށް މިކޮޅުން ރައްޔިތުންގެ މަޖިލީހުން ހޮއްވިޖިއްޔާ. އޮފްކޯޒް އެއީ ޤާނޫނުގެ ވެސް ޝަރުތެއް. އެހެންވީމާ، އެ ގޮތަށް އިޤުރާރުވެ ވަޑައިގަތީމަ އަޅުގަނޑު މި ބޭފުޅުންނަށް ފުރުޞަތުއަރުވާނަން ކުރިއަށް ގެންދަން. ދެން ދަންނަވާލަން މި އުޅެނީ އަޅުގަނޑަށް އިނގޭ އިބްރާހީމް އަފީފު އެއްގޮތަކަށް ވެސް ޕެނިކުވެ ވަޑައިނުގަންނަވާނެކަން. ވާހަކަ އަކީ މަނިކުފާނު އުޅުއްވާފައި ވާ ދާއިރާ އެއް ކަމަށްވާތީ. ބައެއް ބޭފުޅުންނަށް އެބަ ދިމާވޭ އެހެން ބައެއް ފަހަރަށް ކުޑަކޮށް ނަރވަސް ވާ ގޮތް. އެހެން ނުވައްޗޭ ދަންނަވާލާފައި ކުރިއަށް ގެންދާނަން. އާދެ، ވަރަށް ބޮޑަށް ޝުކުރިއްޔާ. އާދެ، ކުރިއަށް ގެންގޮސްދެއްވާ. ފުރަތަމަ ނަން ވިދާޅުވެލައްވާފައި އިނގޭތޯ އިޤުރާރު.
އަލްފާޟިލް އިބްރާހީމް ޢަފީފު ވާހަކަދެއްކެވުން:

`. އައްސަލާމްޢަލައިކުމް. އާދެ، އަޅުގަނޑުގެ ނަމަކީ، އިބްރާހީމް ޢަފީފް. އަޅުގަނޑު މިހާރު މި މަސައްކަތްކުރަނީ ޑިޕާޓްމަންޓް އޮފް އިމިގްރޭޝަން އެންޑު އެމިގްރޭޝަންގެ ޑެޕިއުޓީ ޑިރެކްޓަރ ޖެނެރަލަކަށް. ދެން އެ ތާނގެ ޕަރމިޓް ސެކްޝަނުގެ ހެޑަކަށް އަޅުގަނޑު މަސައްކަތް މިހާރު މި ކުރަނީ އިނގޭތޯ. ދެން އޭގެ ކުރިން އިމިގްރޭޝަނަށް ދިއުމުގެ ކުރިން އަޅުގަނޑު މަސައްކަތްކޮށްފައި އޮންނާނީ މޯލްޑިވްސް ކަސްޓަމްސް ސަރވިސްގައި. ދެން ޓެކްސް އެޕީލް ޓްރައިބިއުނަލަށް ހޮވިއްޖެ ނަމަ ދެން މީގައި އެ ބުނާ ޝަރުތުތައް ފުރިހަމަކުރުމަށްޓަކައި ކުރަންޖެހޭ ހުރިހާ ކަމެއް، ޤާނޫނީ ގޮތުން ކުރަންޖެހޭ ހުރިހާ ކަމެއް އަޅުގަނޑު ކުރާނެ ކަމަށް އިޤުރާރުވަން. 

ރިޔާސަތުން ވާހަކަދެއްކެވުން:
އާދެ، އެހެންވީމާ، ކުރީގައި ދަންނަވާލެވިއްޖެ އެހެންނޫންތޯ އަޅުގަނޑުމެން މާކްސް ދޭނެ ގޮތާ އެއްޗެހި. އެހެންވީމާ، އަޅުގަނޑު މެންބަރުންނަށް ފުރުޞަތުއަރުވާނަން. މިއީ 11 މެންބަރުންގެ ކޮމިޓީ އެއް. އެހެންނަމަވެސް، މިހާރު މިި ތިއްބެވީ 4 ބޭފުޅުން. ކޯރަމަކީ 4 ބޭފުޅުން. އަޅުގަނޑުމެންނަށް ކަމެއް ނިންމުމަށް އިންނަ އެންމެ ކުޑަ ކޯރަމް މިއީ. ދެން އަޅުގަނޑަކަށް ނޭނގެ މިއީ ނަސީބެއް ކަމެއް ނުވަތަ ކިހިނެއް ކަމެއް. ދެން އެހެންނަމަވެސް، އަޅުގަނޑު ދަންނަވާލާނަން މި ބޭފުޅުން އިންޓަރވިއު ކުރިއަށް ގެންދަން. ޤާނޫނީ އަދަދު ހަމަވާތީ އަޅުގަނޑު ކުރިއަށް ގެންދާނަން. ޢިއްޒަތްތެރި މެންބަރުން ސުވާލުކުރައްވަމުން ގެންދަވާ. 

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:
ޝުކުރިއްޔާ ޢަފީފް. މި ޓްރައިބިއުނަލްގެ މަސައްކަތުގައި ކޮންކަހަލަ ކަންތަކެއް ކުރަންޖެހޭނެ ކަމަށް ބައްލަވަންތޯ. 

އަލްފާޟިލް އިބްރާހީމް ޢަފީފް ވާހަކަދެއްކެވުން:

އަޅުގަނޑު މި އިންޓަރވިއު އަށް އައުމުގެ ކުރިން އަޅުގަނޑު ކުޑަކޮށް ޤާނޫނު ވެސް ކިޔާލިން. ދެން އަޅުގަނޑަށް އިނގޭގޮތުގައި މި ޓެކްސް އެޕީލް ޓްރައިބިއުނަލް މި ކިޔަނީ. އެހެންވެއްޖެ ކަމަށް ވާނަމަ ވާހަކަ އަކީ، ޓެކްސްއާ ގުޅޭ ގޮތުން ހުށަހެޅޭ މައްސަލަތައް ތަޙުޤީޤުކޮށް ބެލުން އަޅުގަނޑުމެންގެ މަސައްކަތަކަށްވާނީ. ދެން އަޅުގަނޑަކީ މިއީ ފެށުނިއްސުރެ ވެސް ކަސްޓަމްސްގައި ވެސް އަޅުގަނޑުގެ މަސައްކަތަކަށްވެފައި އޮތީ ކޮމާޝިއަލް ފްރޯޑުގެ މަސައްކަތް، ހުށަހެޅޭ މައްސަލަތައް ތަޙުޤީޤުކުރުމާ އެކަންކަން ބެލުން އަޅުގަނޑުގެ މަސައްކަތަކަށް އޮތީ. ދެން މިހާރު ވެސް އަޅުގަނޑުގެ މި ދާއިރާގައި ވެސް ގާތްގަނޑަކަށް ރާއްޖޭގައި މިއުޅޭ އަށްޑިހަ ހާސް ބިދޭސީންގެ ކަންތައްތަކުގައި އިސްވެ އެންމެ އިސްކޮށް އަޅުގަނޑު މި ހަރަކާތްތެރިވަނީ. އެހެންވީމާ، ވަރކް ވިޒާ އާއި މީހުންގެ ޑިޕޮޒިޓް ކަންތަކާ އެކު ގާތްގަނޑަކަށް ދުވާލެއްގެ މައްޗަށް އެއް މިލިޔަނާއި އެކެއް ޕޮއިންޓު ފަހެއް މިލިޔަނާ ދޭތެރޭގެ އަދަދަކަށް އަޅުގަނޑުމެން ދައުލަތުގެ މާލިއްޔަތަށް އެބަ ޖަމާކޮށްދެން މިހާރު ވެސް.

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:
ދެން މަސައްކަތްކުރައްވާއިރު އެއްވެސް ވަރަކަށް ބޭބޭފުޅުންނަށް ދުވަސްކޮޅެއް ކޮށްލާފައި ވިދާޅުވެވިދާނެތޯ މި ވަޒީފާއާ ހަވާލުވާ ވަގުތު ދެން ޓްރައިބިއުނަލަށް ނެގިގެން ޓްރައިބިއުނަލްގައި އުޅުއްވާ ކަމަށް ވަނީ ވިއްޔާ ކޮންމެވެސް ދުވަހަކުން ބޭފުޅުންނަށް ވިދާޅުވަން ފެށިދާނެތޯ ޢަފީފު ކަންތައް ނިންމަވަނީ ތަފާތު ބޭފުޅުންނަށް ތަފާތުކޮންނޭ. 

އަލްފާޟިލް އިބްރާހީމް ޢަފީފް ވާހަކަދެއްކެވުން:

އެއްގޮތަކަށް ވެސް އެގޮތަކަށް ދެންނެވޭނެ ޖާގައެއް ވެސް ނުދޭނަން. ދެން އަޅުގަނޑާ އެއްކޮށް މަސައްކަތްކުރެއްވި ބޭފުޅުންނަށް އަޅުގަނޑަކީ ކާކުކަމާއި އަޅުގަނޑު މަސައްކަތްކޮށްފައި ހުރީ ކޮން ގޮތަކަށް ކަމާ، އަޅުގަނޑަކީ އެއްވެސް ހާލެއްގައި އެއްވެސް އިރެއްގައި ޕަރސަނަލްވެގެން މަސައްކަތްކުރާ މީހުންނަށް އެއްވެސް މީހަކާ ޒާތީ ގޮތުން ވެސް މަސައްކަތްކޮށްފަ އެއް ނޯންނާނެ. މި ތާނގައި ތިއްބެވި ބައެއް ބޭފުޅުންނަށް ވެސް އެނގިވަޑައިގަންނަވާނެ އަޅުގަނޑުގެ ދާއިރާގައި އަޅުގަނޑަކީ ޝަރުޢީ ކޯޓުތަކަށް ވަކާލާތުކުރަން ދާ މީހެއް. އެހެންވީމާ، މިއިންނެވި ރަޝީދަށް ވެސް އަޅުގަނޑަށް ހީވަނީ އެނގިވަޑައިގަންނަވާނެހެން އަޅުގަނޑު. އަޅުގަނޑަކީ އެއްވެސް މީހަކާ ދޭތެރޭގައި އެ ގޮތަށް ޒާތީވެގެން އުޅޭ މީހެއް ނޫން. އެހެންވީމާ، އަޅުގަނޑުގެ މަސައްކަތަކަށް ވާނީ ޢަދުލުވެރިކަމާއި އިންސާފުވެރިކަމާއި ފަރުވާތެރިކަމާއި އިތުބާރާ އެއްކޮށް މަސައްކަތްކުރުން. 

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:
ފަހުން ތި ބޭނުންކުރެއްވި 4 ބަސް ޢަދުލުވެރިކަމާއި، އިންސާފާ މި އެއެްޗެހިތައް. އެ އެއްޗެހިތައް ކަށަވަރުވާނީ ކިހިނެއްތޯ. 

އަލްފާޟިލް އިބްރާހީމް ޢަފީފު ވާހަކަދެއްކެވުން:

އެ އެއްޗެހިތައް ކަށަވަރުވާނެ އަޅުގަނޑު މިހާތަނަށް ކޮށްފައި ހުރި މަސައްކަތާއި އަޅުގަނޑުގެ ދަންނަ މީހުންނާ އެކަންކަމުން. މިހާތަނަށް އަޅުގަނޑުގެ ރެކޯޑްސް އަށް ބެލީމަ އެ ކަންކަން ކަށަވަރުވާނެ. 

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:
ކޮށްލާނަން އިނގޭތޯ ހަމަ އެ މޭރުމުން. ދެން ކޮންމެ ގޮތެއް ވިޔަސް މީހުން ވާހަކަދައްކާނެ ދެއްތޯ ކިތަންމެ ރަނގަޅަށް ކަންތައް ކުރިޔަސް ވެސް. ވާހަކަދައްކަންފެށީމަ އެ ކަމުގެ ސީދާ ދިފާޢުގައި ދައްކަން ކޮން ވާހަކައެއްތޯ އޮންނާނީ. 

އިބްރާހީމް ޢަފީފް ވާހަކަދެއްކެވުން:

އަޅުގަނޑު މަސައްކަތްކުރުމުގައި އަޅުގަނޑު ބަލަނީ އަޅުގަނޑުގެ ކުރިމަތީގައި އޮންނާނެ އެއްޗަކީ ހަމައެކަނި ޤާނޫނު އިނގޭތޯ. ޤާނޫނުގައި ބަޔާންވެގެންވާ ގޮތް އެއީ އަޅުގަނޑު ކަންކަން ނިންމުމުގައި ބަލާނެ އެއްޗަކީ. 

ރިޔާސަތުން ވާހަކަދެއްކެވުން:
އާދެ، މި ޤާނޫނުގައި އެބަ ބުނޭ އަޅުގަނޑުމެންގެ މައްޗަށް ލާޒިމުކުރާ ކަންތައްތައް. މަދުވެގެން އެއް މެންބަރަކު ވާންވާނީ ދިވެހިރާއްޖޭގައި ނުވަތަ އެހެން ވެސް ތަނެއްގައި ޓެކްސްއާ ބެހޭ ޤާނޫނީ ތަޖުރިބާ ހާސިލުކޮށްފައި ވާ ނުވަތަ ޓެކްސް އެކައުންޓެންސީގެ ދާއިރާގައި ޢަމަލީ ގޮތުން މަސައްކަތްކޮށްފައިވާ މީހަކަށެވެ. އެކަކު. ދެން މި އޮންނަނީ، 2 ގައި މަދުވެގެން ދެ މެންބަރަކު ވާންވާނީ ދިވެހިރާއްޖޭގެ ޤާނޫނީ ދާއިރާގައި މަސައްކަތްކޮށް މަދުވެގެން 3 އަހަރު ދުވަހުގެ ތަޖުރިބާ ލިބިފައިވާ ނުވަތަ ޤާނޫނީ ދާއިރާ އިން މަތީ ތަޢުލީމު ހާސިލުކޮށްފައިވާ މީހަކަށެވެ. އަޅުގަނޑުމެންނަށް މި ޤާނޫނުން ލާޒިމުކުރޭ މި ސިފަ ހުރި ތިން މީހުން ޢައްޔަންކުރަން މީގެތެރެއަށް، މި ދެންނެވީ މަޖިލިހަށް. ދެން ހަމަ އެހެންމެ އަދި އިތުރު ދެ މީހުން، ފަސް މެންބަރުން މި ތިބެނީ. އިތުރު ދެ މީހުން އެބަ ހޮވަންޖެހޭ. ދެން މީގެތެރެއިން ކޮން ކެޓެގަރީއަކަށްތޯ އަޅުގަނޑުމެން ތި ބޭފުޅާ ފައްތަންވީ ޢަފީފް. 

އަލްފާޟިލް އިބްރާހީމް ޢަފީފް ވާހަކަދެއްކެވުން:

އަޅުގަނޑު މިއީ ޤާނޫނީ ދާއިރާގެ މީހެއް އިނގޭތޯ. އަޅުގަނޑު 2002 ވަނަ އަހަރުން ފެށިގެން އަޅުގަނޑަކީ ޝަރުޢީ ކޯޓުތަކުގައި ވަކާލާތުކުރަމުން އަންނަ މީހެއް އަޅުގަނޑަކީ. 

ރިޔާސަތުން ވާހަކަދެއްކެވުން:
އެއީ ކޮންކަހަލަ ސެޓްފިކެޓެއްތޯ. އެލް.އެލް.ބީ ތޯ ނޫނީ ވިއްޔާ މާސްޓަރސްއެއްތޯ.

އަލްފާޟިލް އިބްރާހީމް ޢަފީފު ވާހަކަދެއްކެވުން:

ނޫން ނޫން. އަޅުގަނޑުގެ އިންނާނީ ތިން އަހަރުގެ އެޑްވާންސް ޑިޕްލޮމާ އެއް އަޅުގަނޑުގެ އިންނާނީ. 

ރިޔާސަތުން ވާހަކަދެއްކެވުން:
އެއީ ކޮން ތާކުންތޯ. 

އަލްފާޟިލް އިބްރާހީމް ޢަފީފް ވާހަކަދެއްކެވުން:

މަޢުހަދުން. 

ރިޔާސަތުން ވާހަކަދެއްކެވުން:
މިހާރު ޤަބޫލުކުރައްވަންތޯ މިތަނުގައި ޤާނޫނު އޮތް ގޮތުން އިންޓަރނޭޝަނަލީ އަދި ނެޝަނަލީ މިހާރު ޓެކްސް ނެގުމުގައި ޓްރައިބިއުނަލަކަށް ވަޑައިގަންނަވާއިރު ބޭރުގެ ތަންތަނުން އުފައްދާފައި މިހުންނަ ކުންފުނިތަކުން ވެސް ޖެހޭ ކަންތައްތައް ކުރަން ދިމާވާނެ އެހެންނޫންތޯ. ޑަބަލް ޓެކްސޭޝަނާ އަނެއް ކަމަކާ އެއްޗެހި އަންނައިރު. އެހެންވީމާ، މި ޔަޤީންކަން އެބަ އޮތްތޯ ތި ބޭފުޅާ މި މަސައްކަތްކުރެއްވުމުގައި މާލީ ޓެކްސް މިހާރު މީގެ ފަސްވަނަ މާއްދާގައި މި ބުނަނީ، މާލީ ޓެކްސް ވިޔަފާރި އާއި އިޤުތިޞާދު ނުވަތަ ޤާނޫނީ ދާއިރާ އިން ތަޖުރިބާ ލިބިފައިވާ އަދި ޓެކްސްއާ ގުޅުންހުރި ސިޔާސަތުތަކާ ބެހޭ ބަހުސްތަކާއި ނިންމާނިންމުންތަކުގައި ފަންނީ ގޮތުން ބައިވެރިވެވޭވަރުގެ ޤާބިލް ފަރާތަކަށްވުން. މިއީ މީގެ ފަސްވަނަ މާއްދާގައި ލާޒިމުކުރާ ކަމެއް މި ސިފަ ހުރި މީހަކަށް ވާންޖެހޭނެއޭ ތި ބޭފުޅާ އިނގޭތޯ. އެހެންވީމާ، ޤަބޫލުކުރައްވަންތޯ މި ސިފަ ހުރި ކަމަށް. 

އަލްފާޟިލް އިބްރާހީމް ޢަފީފް ވާހަކަދެއްކެވުން:

އާދެ، އަޅުގަނޑު ޤަބޫލުކުރަން. 

ރިޔާސަތުން ވާހަކަދެއްކެވުން:
ކޮބައިތޯ މި ދެންނެވީ މީގައި މި އޮތީ އިނގޭތޯ ފަސްވަނަ މާއްދާގައި ބުނާ މާލީ ޓެކްސް ވިޔަފާރި އާއި އިޤުތިޞާދު ނުވަތަ ޤާނޫނީ ދާއިރާ އިން ތަޖުރިބާ ލިބިފައިވާ އަދި ޓެކްސްއާ ގުޅުންހުރި ސިޔާސަތުތަކާއި ބަހުސްތަކާ ނިންމުންތަކުގައި ފަންނީ ގޮތުން ބައިވެރިވެވޭވަރުގެ ޤާބިލްކަން މިދެންނެވި ކަންތައްތަކުގައި ހުރިކަން ސާބިތުކޮށްދެއްވަން ހުށަހަޅުއްވާ ޕްރޫފަކީ ކޮބައިތޯ.

އަލްފާޟިލް އިބްރާހީމް ޢަފީފު ވާހަކަދެއްކެވުން:

އާދެ، މަނިކުފާނަކީ ވެސް މާލީ ދާއިރާގައި މިނިސްޓަރުކަން ކުރައްވާފައި ހުރި ބޭފުޅެއް. ދެން މަނިކުފާނަށް ވެސް އެނގިވަޑައިގަންނަވާނެ ދިވެހިރާއްޖެ އަށް އެންމެ ގިނަ އާމްދަނީ ލިބޭ އެއް ތަނަކީ އެއީ ކަސްޓަމްސްކަން. އެހެންވީމާ، ކަސްޓަމްސްގައި ވާހަކައަކީ ޓެކްސްއާ ބެހޭ ގޮތުން އެއީ އަޅުގަނޑު މި ވާހަކަ އަކީ ޑިއުޓީއޭ ބުނި ކަމުގައި ވިޔަސް އެއީ އިންޑައިރެކްޓުކޮށް ނެގޭ ޓެކްސް އެއް ކަމަށް އަޅުގަނޑު ޤަބޫލުކުރަނީ އިނގޭތޯ. އެހެންވީމާ، އެފަދަ ކަންކަމުގައި ކަސްޓަމްސްގައި މިހާތަނަށް ވާހަކަ އަކީ ބެލިފައި ހުރި މައްސަލަތަކުގައި ވަރަށް ބޮޑެތި މައްސަލަތައް ވެސް ހުންނާނެ އަޅުގަނޑުމެން ބަލާފައި. ދެން އެގޮތަށް އަނެއްކާ ކަސްޓަމްސް ޤާނޫނު އެކުލަވާލުމުގައި ވެސް އަޅުގަނޑުގެ ރޯލު ވަރަށް ބޮޑުވާނެ. އެހެންވީމާ، އެކަހަލަ ފޯރަމްތަކުގައި އެޓަރނީ ޖެނެރަލް އެއިރު މުނައްވަރު ހުންނެވި ދުވަސްވަރު އެގޮތަށް މި ޤާނޫނާ ބެހޭ ގޮތުން ކުރެވުނު ހުރިހާ ދިރާސާތަކެއްގައި ވެސް އަޅުގަނޑު ބައިވެރިވެފައި ހުންނާނީ. 

ރިޔާސަތުން ވާހަކަދެއްކެވުން:
އާދެ، އެއްވެސް ސިޔާސީ ޕާޓީއެއްގައި އުޅުއްވިންތޯ. 

އަލްފާޟިލް އިބްރާހީމް ޢަފީފު ވާހަކަދެއްކެވުން:

އަޅުގަނޑަކީ މިހާރު ވެސް ހަމަ ޑީ.އާރު.ޕީގެ މެންބަރެއް އިނގޭތޯ. 

ރިޔާސަތުން ވާހަކަދެއްކެވުން:
ބަލަ މީގައި އޮންނަ ގޮތުން ހޮވިވަޑައިގެންފިއްޔާ ކެނޑިވަޑައިގަންނަވަންޖެހޭ ނޫންތޯ. 

އަލްފާޟިލް އިބްރާހީމް ޢަފީފު ވާހަކަދެއްކެވުން:

އެ ކަމަށް އަޅުގަނޑު އިޤުރާރުވެއްޖައިމެއްނޫންތޯ. 

ރިޔާސަތުން ވާހަކަދެއްކެވުން:
އާދެ، ދެން އަޅުގަނޑު ހީކުރީ ޖުމްހޫރީ ޕާޓީގެ މެންބަރަކަށް ވެވަޑައިގެންފާނެ ކަމަށް. ދެން އެކަމަކު، އެހެނެއް ނޫން ދޯ މިވީ. 

ގަމު ދާއިރާގެ މެންބަރު ޔޫސުފު ޢަބްދުލްޣަފޫރު ވާހަކަދެއްކެވުން:
އާދެ، ޢަފީފް މި ޓްރައިބިއުނަލަށް ހޮވިގެން، ހޮވިދާނެ ފަހަރެއްގައި ދެން މަޖިލީހުން ފާސްކުރައްވައިފި ކަމަށް ވަންޏާ. ދެން މި މަޤާމުގައި ދެމިހުންނާނެކަމުގެ ކިހާވަރެއްގެ ޔަޤީންކަމެއްތޯއޭ އަޅުގަނޑުމެންނަށް އޮތީ. 

އަލްފާޟިލް އިބްރާހީމް ޢަފީފު ވާހަކަދެއްކެވުން:

ދެން ކަންތައްތައް ދިމާކުރާނެ ގޮތެއް ނޭނގެ ދެން. ކޮންމެ ގޮތެއް ވިޔަސް އަޅުގަނޑު ހަމަ ޢަޒުމަކީ ހަމަ އަޅުގަނޑަކީ އަބަދުވެސް، ޚާއްޞަ މަޖިލީހުގައި ވެސް އަޅުގަނޑު މަސައްކަތްކުރިން. ދެން މަޖިލިސް ދެމިއޮތްހާ ދުވަހަކު އަޅުގަނޑު އިރާދަކުރެއްވިއްޔާ މަސައްކަތްކުރިން. އެހެންވީމާ، މި ޓްރައިބިއުނަލަށް ހޮވިއްޖެ ކަމުގައި ވާ ނަމަ އަޅުގަނޑު ވެސް އެ އޮންނަ 5 އަހަރުގެ ދައުރަށް އިރާދަކުރެއްވިއްޔާ އަޅުގަނޑު ހަމަ އަޅުގަނޑުގެ ލަޔާޤަތާއި ޤާބިލިއްޔަތު ތަންދިން މިންވަރަކުން މަސައްކަތްކުރުމުގައި ދެމިހުންނާނެކަމުގެ ޔަޤީންކަން އަރުވަން. 

މާފަންނު ދެކުނު ދާއިރާގެ މެންބަރު އިބްރާހީމް ރަޝީދު ވާހަކަދެއްކެވުން:
އަޅުގަނޑުގެ ސުވާލު މިހާރު މި ޓްރައިބިއުނަލް އުފެދިގެން ދެން ކުއްލިއަކަށް ޤާނޫނުތަކާ އެއްޗެހި ދޫކޮށްލާއިރުގައި ވަރަށް ގިނަ މައްސަލަތައް، ޓެކްސް ޓްރިޓީތަކުގައި އަދި ނެތް ސޮއިކުރެވިފަ އެއް ރާއްޖެ އިން އިނގޭތޯ. ޑަބަލް ޓެކްސޭޝަނާއި މި އެއްޗެއްސާ މެދު ކުއްލިއަކަށް އަންނާނެ ޓްރައިބިއުނަލަށް މައްސަލަތައް އަޅުގަނޑަށް ލަފާކުރެވޭ ގޮތުގައި. އެހެންވީމާ، މިކަންތައްތައް ކިހިނެއްތޯއޭ ހައްލުކުރާނީ. އެބައިންތޯއޭ މި ކަންތައްތައް ދޫކޮށްލީމަ ވާނެ ކޮންމެވެސް ވަރެއްގެ ތަޞައްވުރެއް، ޚިޔާލެއް މިހާރު ޖީ.އެސް.ޓީ އާއި ބިޒްނަސް ޕްރޮފިޓް ޓެކްސްއާ މި މައިގަނޑު ގޮތެއްގައި އޮތީ. އިންކަމް ޓެކްސް އެއް ނެތް. އެހެންވީމާ، މިއީ ބޭރުގައި އެހެން ތަންތާނގައި ވެސް އެބަހުރި ގާއިމުކޮށްފައި ހުރި ތަންތަނާ އެއްކޮށް. މި ޖެހޭ މައްސަލަތަކާ އެއްޗެހި ކިހިނެއްތޯއޭ ހައްލުކުރާނީ. 

އަލްފާޟިލް އިބްރާހީމް ޢަފީފު ވާހަކަދެއްކެވުން:

އާދެ، ވަރަށް ރަނގަޅު ސުވާލެއް ކަންނޭނގެ. ދެން އަޅުގަނޑުމެންނަކީ މި ޓެކްސްއާ ބެހޭ ޤާނޫނެއް ތަޢާރަފްކުރާއިރު ޓެކްސްއަކީ އެއީ ދުނިޔޭގެ އެހެން ތަންތާނގައި ވެސް ވަރަށް ބޮޑު ވިއުގަރ އެއް އެއީ އިނގޭތޯ. އެހެންވީމާ، އަޅުގަނޑުމެން ފަށައިގަންނައިރު ހަމަ ތި ވިދާޅުވާހެން މައްސަލަތަކާ ކުރިމަތިވާނެ. އެހެންވީމާ، މި ކަމަކީ އަޅުގަނޑުމެން ވަރަށް ބޮޑަށް ވިސްނައިގެން ވަރަށް ބޮޑަށް ދުރާލާ ރޭވުންތަކެއް ރާވައިގެން ނޫނީ ކުރަން އެކަށީގެންވާ ކަމެއްކަމަށް ވެސް އަޅުގަނޑު ޙަޤީޤަތުގައި ޤަބޫލެއް ނުކުރަން. އެހެންނަމަވެސް، މިއީ ޤައުމަށް ވެސް ހަމަ ނުހަނު ބޭނުންތެރި ކަމެއް ކަމަށް ވާތީ މިކަން ކޮންމެ ގޮތެއް ވިޔަސް އަޅުގަނޑުމެން ފަށަން ވެސް އެބަޖެހޭ. އެހެންވީމާ، މިކަން ފެށުމުގައި އަޅުގަނޑަށް ހީވަނީ އަޅުގަނޑުގެ ލަފައެއް އަރުވަންޏާ އަރުވާނީ، ކަމާ ބެހޭ މާހިރުންގެ ލަފާ ހޯއްދަވައިގެން އެ ކަންކަމުގައި ކުރިއަށްދިއުމޭ އެންމެ ބުއްދިވެރިވާނީ. 

ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:
އަޅުގަނޑުމެންގެ މި މަޖިލީހުން ޓްރައިބިއުނަލަށް ޢައްޔަންކުރެވޭ ބޭފުޅަކަށް ވެއްޖެ ހާލަތެއްގައި ދެން އޮންނާނެތޯ އެކަހަލަ ކަމެއްގައި އިޢުލާންކުރާ ފަހުން މީޑިޔާ އިން ތަނަކުން މި ޢަފީފާ ބެހޭ ގޮތުން އަޅުގަނޑުމެން ކޮމިޓީ އަށް އެހެންނޫނީ މަޖިލީހަށް ބަދުބަހެއް އަންނަ ކަހަލަ މަޢުލޫމާތުތަކެއް ހާމަކޮށްލެވިދާނެތޯ. 

އަލްފާޟިލް އިބްރާހީމް ޢަފީފު ވާހަކަދެއްކެވުން:

މީޑިޔާއަކަށް ވެސް އަދި އަޅުގަނޑު އެހެން ތަނަކަށް ވެސް އަޅުގަނޑު ވަކި މީހަކަށް ފާޑުކިޔާ އެކަހަލަ ބަސްތަކެއް ރައްދުކުރާ މީހެއް ނޫން. އަޅުގަނޑަކީ އަބަދުވެސް ޙަޤީޤަތް ހާމަކުރާ މީހެއް އިނގޭތޯ. 
ކެލާ ދާއިރާގެ މެންބަރު ޢަބްދުﷲ މަޢުޞޫމް ވާހަކަދެއްކެވުން:

މީޑިޔާގެ ފަރާތުން ޢަފީފާ ބެހޭ ގޮތުން ވާހަކަތަކެއް ހާމަކޮށްލުމުގެ ފުރުޞަތު އޮންނާނެތޯއޭ އެއްވެސް ވަރަކަށް. 

އަލްފާޟިލް އިބްރާހީމް ޢަފީފް ވާހަކަދެއްކެވުން:

ވަރަށް ޔަޤީންކަމާ އެއްކޮށް މި ދަންނަވަނީ ނޯންނާނެ އިނގޭތޯ. އަޅުގަނޑާ ބެހޭ ގޮތުން ހަމަ ދައްކާނެ އެއްވެސް ވާހަކައެއް އޮންނާނެ ކަމަކަށް އަޅުގަނޑު ޤަބޫލެއް ނުކުރަން. އަޅުގަނޑުގެ އަމިއްލަ ނަފްސަށް އެ ވަރުގެ އިތުބާރު އެބައޮތް. 

ރިޔާސަތުން ވާހަކަދެއްކެވުން:
ދަންނަވާލަން އެ އުޅެނީ އިންޓަރގްރިޓީއާ ބެހޭ ގޮތުން މިހާރު އޭގައި އެބަ އޮތް 20 މާކްސް ދޭން ދެއްތޯ. އެހެންވީމާ، އެއާ ބެހޭ ގޮތުން ކަންނޭނގެ ޑރ.މަޢުޞޫމް އެ ސުވާލުކުރައްވަނީ. އެއީ ކަންނޭނގެ. ދެން އަޅުގަނޑުމެންނަށް ވަރަށް ރަނގަޅަށް ސާފުވެއްޖެ ތި ދެއްވި ޖަވާބު. ދެން އިރާދަކުރެއްވިއްޔާ ތި ޖަވާބުގެ އަލީގައި ހަމަ ތި ވިދާޅުވިހެން ކުރީގައި ވެސް އަޅުގަނޑުމެން މި މަސައްކަތްކުރައްވާ ތަން ދެކެފައި މި އޮތީ ދެއްތޯ. އެހެންވީމާ، ދެން ރަނގަޅުވާނެ ކަމަށް އަޅުގަނޑު ވެސް ގަބޫލުކުރަން. ދެން އަޅުގަނޑުގެ އިތުރު ސުވާލެއް ނެތް. ދެން ތި ބޭފުޅުން އިތުރު ސުވާލެއް އެބަ އޮތްތޯ. (ވަގުތުކޮޅަކަށްފަހު) ދެން، އަދި އަޅުގަނޑުގެ އެއް ސުވާލެއް އެބަ އޮތް. އެހެން ދެންނެވިޔަސް. އިތުރު އެހެން ވަޒީފާއެއްގައި ހުންނަވަން ގަސްދުކުރައްވަންތޯ މި ޕީރިއެޑްގެ ތެރޭގައި މި 5 އަހަރު ދުވަސް މި ލިބެނީ. ދެން އޭގެ ފަހުން ވެސް 5 އަހަރު އަނެއްކާ އިތުރު ފުރުޞަތެއް ދޭން އެބަ އޮވޭ މި ޤާނޫނުގައި ބުނެފައި ދެވިދާނޭ މަޖިލީހަށް ފެނިއްޖެއްޔާ އިނގޭތޯ. ދެން މިދެންނެވީ. އެހެންވީމާ، ކިހިނެއްތޯއޭ ފެނިވަޑައިގަންނަވަނީ 5 އަހަރު ދުވަސް ވަންދެން ހުންނަވާއިރު އެހެން ވަޒީފާއެއްގައި ވެސް ހުންނަވާފަތޯއޭ މިތާ ހުންނަވަނީ. މި ޤާނޫނުގައި ހުއްދަކުރާ އެހެން ކަމެއް ކުރެވިދާނެ ދެއްތޯ. ކިހިނެއްތޯއޭ އެ ޚިޔާލުފުޅު އޮތީ. ހަމަ މިހާރު ހަމަ ކޮންމެހެން ވަޢުދުވެވަޑައިގަންނަވާކަށެއް ނޫން. އެކަމަކު، ވިސްނުންފުޅުގައި އޮތީ ކިހިނެއްތޯއޭ. އެއީ ފުދޭވަރެއްގެ ވަރަށް ބަރު މަސައްކަތްތަކެއް މިތާ ކުރަންޖެހޭނެހެން ހީވަނީ އިނގޭތޯ.
އަލްފާޟިލް އިބްރާހީމް އަފީފު ވާހަކަދެއްކެވުން:

އާދެ، މި އަޅުގަނޑު އަނެއް ގޮތަށް ދާއިމީކޮށް އިތުރު މަސައްކަތެއް ކުރާކަށް ގަސްދެއް ނުކުރަން އިނގޭތޯ. އެހެންނަމަވެސް، އެނގިވަޑައިގަންނަވާނެ މި ޤާނޫނީ ދާއިރާ އަކީ ހަމައެކަނި ސެޓްފިކެޓަކުން ހާސިލުކުރެވޭ އެއްޗެއް ނޫން. ތަޖުރިބާއަކީ ވަރަށް މުހިއްމު އެއްޗެއް. އެހެންކަމުން އަޅުގަނޑު ވާހަކައަކީ ވަގުތު ލިބުނު މިންވަރަކުން އަޅުގަނޑު ކޯޓު ޕްރެކްޓިސްކުރަން ބޭނުން އިނގޭތޯ. އެހެންނަމަވެސް، ވާހަކަ އަކީ މި ޓްރައިބިއުނަލްގައި މަސައްކަތްތައް ހުންނަ ގޮތުން އަޅުގަނޑަށް ލަފާކުރެވޭ ގޮތުގައި ފުރަތަމަ ކޮޅުގައި މި އަދި ތި ޓެކްސްގެ ޤާނޫނު ވެސް އަދި ތަޢާރަފު ނުވޭ ކަންނޭނގެ. ފާސް ނުވެގެން ކަންނޭނގެ މި އުޅެނީ ދެއްތޯ. އެހެންވީމާ، ދެން އަޅުގަނޑުމެން އަދި އިބްތިދާޢީ މަސައްކަތްތަކެއް ކަންނޭނގެ ފުރަތަމަކޮޅުގައި ފަށައިގަންނަން އުޅެނީ. އެހެންވީމާ، ދެން އަޅުގަނޑަކަށް ހިއެއް ނުވޭ ދެން އަޅުގަނޑުމެންނަނީ ދެން ޤާނޫނީ ދާއިރާގައި އުޅޭތީ އެގްރީމެންޓްތަކާ އެއްޗިހި ހެދުމާ އެކަހަލަ ކަންކަމަކީ މި ކަމަކަށް މާ ބޮޑު ހުރަހެއް އެޅޭނެ ކަމެއް ކަމަކަށް ވެސް އަޅުގަނޑު ނުދެކެން. ޤާނޫނީ ލަފާދިނުމާ އެކަހަލަ ކަންކަމަކީ. ދެން އެހެން ނޫން ގޮތަކަށް ވާހަކައަކީ ދާއިމީކޮށް ތަނެއްގައި ވަޒީފާ އަދާކުރާކަށް އަޅުގަނޑު ގަސްތެއްނުކުރަން. 

ރިޔާސަތުން ވާހަކަދެއްކެވުން:

ދެން އޭގެ މާނައަކީ ޤާނޫނު ހުއްދަކުރާ ކަމެއް ކުރެވިދާނެއޭ ފަހަރެއްގައި އެހެންނޫންތޯ؟ ޤާނޫނީ ދާއިރާ އިން. އެކަމަކު، އެއަށްވުރެ ބޭރަކަށް ނުދާނަމޭ. އެހެންނޫންތޯ. އެއީތޯ ތި ވިދާޅުިވި އެއްޗަކީ.

އަލްފާޟިލް އިބްރާހީމް އަފީފް ވާހަކަދެއްކެވުން:

އާދެ އެހެން. މި ޤާނޫނު ހުއްދަނުކުރާ އެއްވެސް ކަމެއް ކުރާކަށް އަޅުގަނޑު ގަސްތެއް ނުކުރަން. އެހެންނަމަވެސް، ޤާނޫނުގެ އިމުގެ ތެރެއިން ކުރެވެން ހުރި ކަމެއް ވެއްޖިއްޔާ ވާހަކައަކީ މި ދާއިރާއާ ގުޅުންހުރި ކަންތައްތަކުގައި ޢަމަލީ ގޮތުން ހަރަކާތްތެރިވާން އަޅުގަނޑު ވެސް ބޭނުން. 

ރިޔާސަތުން ވާހަކަދެއްކެވުން:

އާދެ ދެން އެދެން ޤާނޫނު ހުއްދަނުކުރާ ކަމެއް ކުރަންޏަކާ ނުވެސް ހުރެވޭނެ ދެއްތޯ. ރައީސުލްޖުމުހޫރިއްޔާ ވަކިކުރާނެ. އާދެ، އެހެންވީމާ، ދެން އަޅުގަނޑުމެން އަޅުގަނޑުގެ ވެސް ހުރިހާ ސުވާލެއް ކުރެއްވިއްޖެ ކަމަށް ދަންނަވާލަމުން. ވަރަށް ބޮޑަށް ޝުކުރިއްޔާ ޢަފީފު ވަޑައިގެންދެއްވީތީ އިނގޭތޯ. ތެންކިއޫ. (ވަގުތުކޮޅަކަށްފަހު) އާދެ، އެހެންވީމާ، މިރޭ އަޅުގަނޑު އަދި މެންބަރުންނަށް ދަންނަވާލަން. މިރޭގެ ދެން އިތުރު އިންޓަވިއު އެއް ނެތް ދޯ. އެހެންވީމާ، މިރޭގެ ބައްދަލުވުން އަޅުގަނޑު ނިންމާލާނީ މާދަމާ ދެން އަޅުގަނޑުމެންގެ އިންޓައިވިއު އޮތީ ދެއްތޯ. މާދަމާވެސް ރޭ އެހެންނޫންތޯ. އާދެ މާދަމާ ރޭ އަނެއްކާ ވެސް އަޅުގަނޑުމެންގެ އިންޓަވިއު އޮންނާނެ ވާހަކަ ދަންނަވާލަމުން. އާދެ، އެހެންވީމާ، މިއަދު ވަޑައިގެންދެއްވީތީ ހުރިހާ ބޭފުޅުން ތިދެއްވި އެއްބާރުލުމަށް ޝުކުރުދަންނަވަމުން އަޅުގަނޑު ނިންމާލާނަން. ޝުކުރިއްޔާ. 

